
ՀՀ գյուղատնտեսության նախարարի տեղակալ Արմեն 
Հարությունյանը մամուլի ասուլիսում ներկայացրել է 2016 
թվականին ՀՀ գյուղատնտեսության նախարարության կող­
մից միջազգային կազմակերպությունների հետ համագոր­
ծակցության արդյունքներն ու առաջիկա ծրագրերը: Փոխնա­
խարարը մասնավորապես շեշտադրել է կոոպերատիվների 
զարգացման, ներդրումային միջավայրի բարելավման, գյու­
ղոլորտում ապահովագրական համակարգի ներդրման, օր­
գանական գյուղատնտեսության ընդլայնման և միջազգա­
յին կազմակերպությունների հետ իրականացվող ծրագրերը: 
§Միջազգային զարգացման կազմակերպությունների հետ մեր 
բազմակողմ համագործակցությունն առաջնահերթ նպատա­
կուղղված է առավել արդյունավետ, բարձր տեխնոլոգիանե­
րով հագեցած, ժամանակակից պահանջներին բավարարող, 
մրցունակ գյուղատնտեսության զարգացմանը: Իրականաց­
վում են աշխատանքներ, որպեսզի միջազգային փորձը, գի­
տելիքը, նորարարական գաղափարները ներկայացված լինեն 
մեր երկրի գյուղատնտեսության ոլորտում¦,-  նշել է Արմեն Հա­
րությունյանը:  Փոխնախարարի խոսքով` նախարարությունն 
ակտիվորեն համագործակցում է ՄԱԿ-ի կառույցների, ԱՄՆ 
ՄԶԳ-ի, Եվրամիության, Ավստրիայի, Շվեյցարիայի հետ:   Ա. 
Հարությունյանը հավելել է, որ Եվրամիությունը  գյուղատնտե­
սության ոլորտի ամենախոշոր զարգացման ծրագրեր իրակա­
նացնողն է. միայն 2015-2016 թթ.-ի ընթացքում հաստատվել 
են շուրջ 30 մլն եվրոյի աջակցության ծրագրեր:

Անդրադառնալով գյուղատնտեսական կոոպերատիվների 
զարգացման հարցին` նա նշել է, որ  կոոպերատիվների մասին 
օրենսդրության ընդունման արդյունքում այս տարի ստեղծ­
վել են շուրջ 53 կոոպերատիվներ, որոնք օժանդակություն 
են ստացել Եվրամիության արևելյան համագործակցության 
§Գյուղի և գյուղատնտեսության զարգացման¦ ֆինանսավոր­
մամբ ՄԱԿ-ի արդյունաբերության զարգացման և ՄԱԿ-ի զար­
գացման գործակալությունների կողմից իրականացվող կոո­
պերատիվների զարգացման ծրագրի բաղադրիչով:

§Կոոպերատիվների խթանման շրջանակում շեշտադրում 
է արվել ոչ ավանդական մշակաբույսերի և եվրոպական  պան­
րատեսակների արտադրության վրա` հաշվի առնելով իրաց­
ման խնդիրները:  Ընդամենը մի քանի օր առաջ մենք Գեղար­
դում բացեցինք խոտաբույսերի արտադրությամբ զբաղվող 
կոոպերատիվ, որի անդամները հիմնականում կանայք են, 
արտադրանքը սպառվում է հանրապետության խոշոր առևտ­
րային ցանցերից մեկում:  Մյուս շաբաթվա ընթացքում նախա­
տեսվում է Ծովագյուղ համայնքում հնդկացորենի վերամշակ­
ման արտադրամաս բացել: Վերջերս Գեղարքունիքի մարզում 
բացվել է եվրոպական պանիրների արտադրամաս¦,-  հավելել 
է Արմեն Հարությունյանը:

Փոխնախարարն անդրադարձել է նաև §Օրգանական 
գյուղատնտեսության զարգացման նախաձեռնության¦ ծրագ­
րին, որը ֆինանսավորվում է Եվրամիության պատվիրակութ­
յան և Ավստրիայի զարգացման գործակալության կողմից` 3,3 
մլն եվրո ընդհանուր բյուջեով:  Նա հայտնել է, որ 2016 թվա­
կանին Ծրագրի կողմից ընտրվել են 18 ձեռնարկություններ, 
որոնք ստացել են ֆինանսական օժանդակություն: Կազմա­
կերպությունները բազմազան են, զբաղվում են գինու, մեղրի, 
չորամրգի, օրգանական ձիթապտղի յուղի արտադրությամբ: 
Այժմ ամփոփվում են երկրորդի փուլի մրցույթի արդյունքնե­
րը, որի շրջանակում կազմակերպությունը ստացել է շուրջ 190 
հայտադիմում:

Արմեն Հարությունյանը շեշտել է, որ ծրագրի շրջանակում 
նպատակ է դրված բարելավել   օրգանական գյուղատնտե­
սությունը կարգավորող ՀՀ օրենսդրությունը` բացառելու շու­
կայում այսօր հանդիպող §բիո¦, §էկո¦, §օրգանիկ¦ մակնշում­
ները չսերտիֆիկացված ընկերությունների կողմից:   

ՀՀ գյուղատնտեսության նախարար Իգնատի Առաքելյանը հրավիրել էր խորհրդակցություն, 
որին մասնակցում էին  Հայաստանի ջերմատնային ասոցիացիայի նախագահ Պողոս Գևորգյանը,  
ՀՀ ագրոարդյունաբերողների համակարգի աշխատողների արհեստակցական կազմակերպություն­
ների ճյուղային հանրապետական միության նախագահ  Հասմիկ Ջհանգիրյանը, ՀՀ ԳՆ սննդամթեր­
քի անվտանգության պետական ծառայության պետ Իշխան Կարապետյանը և ՍԱՊԾ պետի տեղա­
կալ Հովհաննես Հայրապետյանը:

Խորհրդակցության մասնակիցները քննարկել են   լոլիկի իրացմանն առնչվող հարցեր: Պողոս 
Գևորգյանի խոսքով՝  հանրապետությունում արդեն  իրացվում է նաև Թուրքիայից ներկրված լոլիկ 
և վարունգ, որի մասին իրենք ահազանգել են ՀՀ գյուղատնտեսության նախարարին: Ըստ Գևորգ­
յանի՝ նախարարություն  դիմելուց հետո ներկրումները դադարել են,  մայրաքաղաքի Մալաթիայի 
գյուղմթերքների շուկայում ներկրված  լոլիկ այլևս չկա,     առկա է պահեստավորված լոլիկ և վա­
րունգ, որը պարբերաբար որոշակի քանակներով շուկայահանվում է:

Նախարար Առաքելյանը նշել է, որ ահազանգը ստանալուց հետո, խնդիրը  մշտապես գտնվել 
է պատկան մարմինների   ուշադրության կենտրոնում, սակայն, հարցին արմատական լուծումներ 
տալու համար միայն պետական մարմինների աշխատանքը բավարար չէ,  և շատ կարևոր է հասա­
րակական կազմակերպությունների ակտիվ մասնակցությունը: 

ՍԱՊԾ պետ Իշխան Կարապետյանն առաջարկել է ստեղծել քաղաքացիական նախաձեռնութ­
յան խումբ ասոցիացիայի անդամներից և ներկայացնել գրավոր դիմում, ինչն էլ հիմք կհանդիսանա 
ՀՀ ԿԱ պետական եկամուտների կոմիտե դիմելու և տվյալ տնտեսավարող սուբյեկտի մոտ ստու­
գումներ իրականացնելու համար: 

Նախարարը հավելել է, որ ՀՀ ագրոարդյունաբերողների համակարգի աշխատողների արհես­
տակցական կազմակերպությունների ճյուղային հանրապետական միությունն  այդ հարցում աջակ­
ցություն կցուցաբերի ջերմոցատերերին: §Եթե ցանկանում եք, որ խնդիրը հիմնովին լուծվի, պետք է 
ներդրում ունենաք այդ գործընթացի մեջ: Անհրաժեշտ է դիտարկել նաև հարցի տնտեսական կողմը 
և  լուրջ ուշադրություն դարձնել տեղական արտադրանքի մրցունակության բարձրացման հարցին,  
որպեսզի ներկրվող գյուղմթերքի նկատմամբ տեղականը չհայտնվի ոչ շահեկան վիճակում: Միգուցե 
նախընտրելի է դիվերսիֆիկացնել արտադրանքի տեսականին: Ներկայացրեք առաջարկներ, մենք 
մշտապես պատրաստ ենք և բաց ցանկացած ձևաչափով քննարկումների համար¦,-  նշել է նախա­
րար Ի. Առաքելյանը:

Հանդիպման ավարտին ՍԱՊԾ պետ Իշխան Կարապետյանը նաև դիմել է Հայաստանի ջերմատ­
նային ասոցիացիայի նախագահին՝ կոչով հանդես գալ և ջերմոցատերերին հորդորել` Ամանորի նա­
խաշեմին գյուղմթերքի նկատմամբ պահանջարկի աճին զուգահեռ, խստիվ ուշադրություն դարձնել 
արտադրվող ջերմոցային արտադրանքի որակին և չչարաշահել թունաքիմիկատները:

* * *
ՀՀ գյուղատնտեսության նախարար Իգնատի Առաքելյանը  հանդիպել է §Մեղվաբույծների ազ­

գային միավորում¦ հասարակական կազմակերպության նախագահ Թելման Նազարյանի և մի 
շարք անդամների հետ` ոլորտում առկա խնդիրները և դրանց լուծման հնարավոր ուղիները քննար­
կելու նպատակով: Հանդիպմանը ներկա էր նաև նախարարի տեղակալ Ռոբերտ Մակարյանը: 

Անդրադառնալով մեղվաբուծության ճյուղի առաջնահերթ խնդիրներին` հանդիպման մասնա­
կիցները նշել են մեղվաբուծական արտադրանքի դիվերսիֆիկացման անհրաժեշտությունը: Տեղե­
կանալով, որ այս խնդրի շուրջ ժամանակին իրականացվել են գիտական հայտնագործություններ` 
նախարարն առաջարկել է ուսումնասիրել դրանք` կյանքի կոչելու և տարբեր մեղվամթերքների (այդ 
թվում` նաև մեղրից գինու, շամպայնի և ջինի) արտադրության կազմակերպման հնարավորությու­
նը:    

Ընդգծելով նաև մեղվակաթի զանգվածային արտադրության իրականացման կարևորությունը` 
կազմակերպության անդամները միաժամանակ նշել են, որ այս խնդրի լուծմանը խոչընդոտում է 
համապատասխան սարքավորումների բացակայությունը:

Ի պատասխան նախարարն առաջարկել է կազմել բիզնես- ծրագիր, որի իրականացման հա­
մար փոխնախարար Արմեն Հարությունյանի հետ քննարկել միջազգային կազմակերպությունների 
օժանդակությամբ ֆինանսական միջոցների ներգրավման հնարավորությունը: 

Առաջնահերթ խնդիրների լուծում

Ä 1
Առաջնահերթ խնդիրների լուծում

Նշելով, որ հանրապետությունում նկատվում է բարձրակարգ մեղվաբույծների 
և մեղվաբույժների կարիք, հանդիպման մասնակիցներն առաջարկել են Հայաս­
տանի ազգային ագրարային համալսարանի ղեկավարության հետ քննարկել հա­
մապատասխան մասնագետների պատրաստման, ինչպես նաև գիտնականների 
վերապատրաստման  հարցը:  

Քննարկվել են նաև ոլորտում տոհմաբուծության զարգացմանը, մեղրի իրաց­
ման համար նոր շուկաների բացահայտմանը, մեղվամթերքի արտադրության ծա­
վալների ավելացմանն ու ինքնարժեքի նվազեցմանը, լաբորատոր փորձաքննութ­
յան գների վերանայմանը վերաբերող հարցեր: 

Այս պահի դրությամբ, հանրապետությունում գործում է շուրջ 10000 մեղվա­
բույծ, որոնցից մոտ 7500-ը անդամակցում են §Մեղվաբույծների ազգային միավո­
րում¦  ՀԿ-ին:

* * *
ՀՀ գյուղատնտեսության նախարար Իգնատի Առաքելյանը հանդիպել է §Հայ 

ձկնաբույծների միավորում¦ հասարակական կազմակերպության   անդամների 
հետ՝ ոլորտի խնդիրները և զարգացման ուղիները քննարկելու նպատակով: Հան­
դիպմանը մասնակցում էր նաև  հասարակական կազմակերպության նախագահ 
Արմեն Բունիաթյանը:

Հանդիպման սկզբում նախարարը ձկնաբույծներին կոչ է արել բաց և արդյու­
նավետ երկխոսության` ներկայացնելու իրենց տեսակետը մեր երկրում ձկնաբու­
ծության ոլորտում առկա խնդիրների ուղղությամբ ձեռնարկվելիք քայլերի վերա­
բերյալ` ոլորտի առավել արագընթաց և նպատակային զարգացումն ապահովելու 
նպատակով: §Մենք գյուղատնտեսության ոլորտի բոլոր ճյուղերի ներկայացուցիչ­
ների հետ հանդիպումների շարք ենք նախաձեռնել` դեմ առ դեմ քննարկելու բոլոր 
ցավոտ խնդիրները, որոնք կուտակվել են այս տարիների ընթացքում և երկուստեք 
աշխատանքի միջոցով գտնելու դրանց առավել իրատեսական և արդյունավետ 
լուծման տարբերակները¦,-  նշել է նախարար Իգնատի Առաքելյանը:

Հանդիպման ընթացքում մասնավորապես քննարկվել են ձկնաբուծությունը` 
առանց երկրի էկոլոգիային վնաս հասցնելու և ջրային պաշարների առավելա­
գույնս խնայողաբար օգտագործելու   միջոցով զարգացնելու հնարավորություն­
ները` անդրադառնալով  նաև ջրօգտագործման փակ ցիկլով համակարգերի կի­
րառման հարցին: Ձկնաբույծների խոսքով` այս համակարգի կիրառումը ոչ միայն 
ծախսատար է, այլև բացասաբար կանդրադառնա արտադրված ձկնամթերքի 
որակական հատկանիշների վրա, ինչը կհանգեցնի սպառման ծավալների էական 
կրճատման, քանի որ արտաքին շուկայում հայկական ձկնամթերքն իր մրցունա­
կությունը կարողանում է պահպանել հենց բրենդի և որակի շնորհիվ: Փոխարենը 
առաջարկել են առավել բալանսավորված օգտագործել ընդերքի ջրային պաշար­
ները` ընդգծելով, որ ճիշտ բաշխման դեպքում ինքնավերականգնվող ջրային պա­
շարները բավարար են ձկնաբուծության առկա ծավալները նույնիսկ կրկնապատ­
կելու համար: Հանդիպման մասնակիցները մասնավորապես շեշտել են ցածրադիր 
վայրերում գործունեություն ծավալող տնտեսավարողների նկատմամբ վերահսկո­
ղություն սահմանելու անհրաժեշտությունը, և որպես լուծման առավել արդյունա­
վետ տարբերակ` առաջարկել ջուրը տրամադրել   քվոտավորված` ըստ արտադ­
րության ծավալների:

§Հայ ձկնաբույծների միավորում¦ հասարակական կազմակերպության նա­
խագահ Արմեն Բունիաթյանի խոսքով` 1լ/վ  ջրով տարեկան կտրվածքով կարելի 
է արտադրել 700 կգ ձուկ: Նախարարը նշել է, որ առաջարկը քննարկման կներ­
կայացվի շահագրգիռ գերատեսչություններին, և արդյունքների մասին նախարա­
րությունը տեղյակ կպահի ներկաներին:

Քննարկվել են նաև ջրի վարձավճարներին, ձկնկիթի մաքսազերծմանը,   ար­
տահանման խթանմանը, ոլորտում մրցակցության և հավասար խաղի կանոնների 
պահպանմանը, ներմուծվող ձկան կերի հարկմանն առնչվող և այլ հարցեր:

Իգնատի Առաքելյանն ընդունել է նաև §Հայ ձկնարտադրողների և ձկնարտա­
հանողների միություն¦ հասարակական կազմակերպության նախագահ Արթուր 
Աթոյանին և միության մի շարք անդամների:   Հանդիպմանը ներկա էր նաև նա­
խարարի տեղակալ Ռոբերտ Մակարյանը: §Մենք պարբերաբար կազմակերպում 
ենք հանդիպումներ ոլորտի տարբեր ճյուղերի ներկայացուցիչների հետ, որպեսզի 
վեր հանենք բոլոր խնդիրները և քննարկենք, թե ինչ իրատեսական քայլեր կարելի 
է ձեռնարկել դրանց լուծման համար և ինչպիսի օրենսդրական փոփոխություններ 
են հարկավոր ոլորտի բարելավման համար¦, -  նշել է նախարարը:

Տեղեկացնելով, որ օրերս կայացել է հանդիպում §Հայ ձկնաբույծների միավո­
րում¦ հասարակական կազմակերպության անդամների հետ` նախարարը հույս է 
հայտնել, որ ոլորտում գործող տարբեր կազմակերպությունների հետ հանդիպում­
ները թույլ կտան բազմակողմանի ուսումնասիրել կուտակված խնդիրները` դրանց 
լուծումներ տալու ակնկալիքով:

Այնուհետև հանդիպման մասնակիցները ներկայացրել են ձկնաբուծության 
ոլորտի զարգացմանը խոչընդոտող խնդիրները, որոնք, մասնավորապես, վերա­
բերում էին ձկան կերի գնին, ջրի վարձավճարներին, ձկնաբուծարաններում օգ­
տագործվող ջրի կիսափակ համակարգի կիրառման արդյունքում հավելյալ էլեկտ­
րաէներգիայի օգտագործմանը:

Ձկնաբուծության ոլորտի ներկա խնդիրներն առավել հանգամանորեն ուսում­
նասիրելու նպատակով, հանդիպման մասնակիցներն առաջարկել են ստեղծել աշ­
խատանքային խումբ, որում կընդգրկվեն ներկայացուցիչներ բոլոր շահագրգիռ 
գերատեսչություններից և կազմակերպություններից: Բացի այդ, առաջարկվել 
ստեղծել մեկ միասնական շուկա, որում տեղական արտադրողները հնարավո­
րություն կունենան մեծածախ գներով իրացնել իրենց արտադրանքը: Առաջարկ է 
արվել նաև Կասյան փողոցին հարող հրապարակում գտնվող գյուղատնտեսական 
տոնավաճառում նախաամանորյա շրջանում §ձկնամթերքի օրեր¦-ի  կազմակեր­
պումը՝ արտադրանքի վաճառքը խթանելու նպատակով:

Անդրադարձ է կատարվել նաև տեղական ձկնաբուծական արտադրանքի 
մրցունակության բարձրացմանը, արտահանման ապահովագրությանը, արտա­
սահմանյան շուկայում գործարար կապերի ընդլայնմանն ու միջազգային ցուցա­
հանդեսներում հայ ձկնարտադրողների ավելի ակտիվ մասնակցությանը, ինչպես 
նաև տեղական արտադրանքի արտահանմանն առնչվող հարցերին:

Այս համատեքստում հանդիպման մասնակիցներին տեղեկացվել է, որ ձկնամ­
թերքի արտահանումն ավելի արդյունավետ կազմակերպելու և այդ նպատակով 
արտահանման սերտիֆիկատներ ստանալու համար արտադրողները կարող են 
դիմել §Տոնուս-Լես¦ ընկերությանը, որի կողմից տրված փորձագիտական եզրա­
կացությունն ընդունվում է եվրոպական երկրներում:

Այս խնդիրն ավելի մանրամասն քննարկելու համար առաջարկվել է կազմա­
կերպել հանդիպում §Տոնուս-Լես¦ ընկերության ղեկավարության և ձկնարտադրող 
կազմակերպությունների ներկայացուցիչների հետ:    

Այդ նպատակով ստեղծվել է աշխատանքային խումբ` պետական և հասարա­
կական կազմակերպությունների ներկայացուցիչների ներգրավմամբ:

Նոր կառավարության օրակարգի առանցքային հարցերից է ներդրումների 
ներգրավումը և ներդրումային միջավայրի բարելավումը:  ՀՀ գյուղատնտեսության 
նախարարությունն աշխատանքներ է սկսել Շվեյցարիայի զարգացման համագոր­
ծակցության գրասենյակի հետ, պատրաստվել է ջերմոցների զարգացման ձևային 

ներդրումային ծրագիր,   բիզնես ծրագ­
րերի իրականացման խորհրդատվական 
թերթիկներ,   ինչպես նաև   ընդհանուր 
վերլուծություն է իրականացվում` բացա­
հայտելու այն արգելքները, որոնք խոչըն­
դոտում են ներդրումների ներգրավմանը:

Այնուհետև բանախոսը ներկայաց­
րել է գյուղոլորտում ապահովագրական 
համակարգի ներդրման շուրջ իրակա­
նացվող աշխատանքների ընթացքը: Ըստ 
այդմ` գերմանական KfW բանկի հետ հա­
մագործակցությամբ, 2017 թվականին 
մշակվելու է փորձնական ծրագիր. այս 

պահին առկա է նախնական համաձայնություն` KfW-ի և ՀՀ կառավարության մի­
ջոցներով ծրագրի ֆինանսավորումն ապահովելու վերաբերյալ: Առաջին փուլում 
համատարած գյուղատնտեսական հաշվառման արդյունքների հիման վրա օրեն­
քով հստակ կդասակարգվեն փոքր, միջին և խոշոր գյուղատնտեսական տնտեսութ­
յունները  և ըստ այդ կատեգորիաների` ապահովագրական համակարգը  կկիրառի 
սուբսիդավորման տարբեր ձևաչափեր:

Ասուլիսի ընթացքում փոխնախարարը խոսել է նաև առաջիկայում միջազգա­
յին դոնոր կազմակերպությունների ֆինանսավորմամբ նոր նախաձեռնություն­
ների իրականացման մասին: Մասնավորապես ԵՄ-ի հետ կիրականացվի §Ոռոգ­
վող գյուղատնտեսության զարգացման¦ ծրագիր, որում կընդգրկվեն Արարատի 
և Արմավիրի մարզերը, ՄԱԿ-ի պարենի և գյուղատնտեսության կազմակերպութ­
յան հետ ստեղծվելու է  ինտենսիվ այգիների գիտական կենտրոն, Ասիական զար­
գացման բանկի հետ ծրագրեր են իրականացվելու խաղողագործության ոլորտի 
բարեփոխման ուղղությամբ,  իսկ ՌԴ-ի հետ կազմվում է ռազմավարական համա­
գործակցության փաստաթուղթ, որում մի քանի նախընտրելի ուղղություններով 
աշխատանքներ կիրականացվեն: Օրինակներից մեկը` Հայաստանի քարտեզագ­
րումը, որի շրջանակում ուսումնասիրություններ կիրականացվեն` պարզելու, թե որ 
գոտիներում ինչ մշակաբույսեր պետք է մշակել, որն անհրաժեշտ և օգտակար տե­
ղեկատվություն է ներդրողների համար: Բացի այդ, Ճապոնիայի կառավարության 
կողմից կիրականացվի §Արդյունքների հիման վրա քաղաքականության մշակում 
և իրականացում ինստիտուցիոնալ բարեփոխումների ծրագիրը¦:   §Մենք մեր պե­
տական համակարգում փորձում ենք լինել առաջին նախարարությունը, որը կներդ­
նի արդյունքների հիման վրա ծրագրի կատարողականի գնահատման համակարգ, 
ինչը հնարավորություն կտա չափել և գնահատել իրականացված ծրագրերի  արդ­
յունավետությունը, շահառու տնտեսությունների շահութաբերությունը¦,- նշել է 
փոխնախարարը:

Բանախոսը ներկայացրել է նաև համատարած գյուղատնտեսական հաշվառ­
ման, գյուղատնտեսական կենդանիների հաշվառման և համարակալման աշխա­
տանքները:

Այս տարի մեկնարկել է բրուցելյոզ հիվանդության կանխարգելման 18 ամսյա 
ծրագիրը, որը ֆինանսավորվում է ԱՄՆ կառավարության կողմից: Անդրադարձ է 
կատարվել նաև ՄԱԿ-ի պարենի և գյուղատնտեսության կազմակերպության հետ 
իրականացվող ընթացիկ ծրագրերին: Առանձնացվել են  խաղողագործության կո­
լեկցիոն այգու ստեղծման և ձկնաբուծության ոլորտում կիսափակ խնայողատար 
համակարգի ներդրման ծրագրերը:

Միջազգային ծրագրերի արդյունքներ և նոր 
նախաձեռնություններ

Ակտիվ համագործակցությունը կլուծի առաջադրված 
խնդիրները

ՀՀ գյուղատնտեսության նախարար Իգնատի Առաքելյանը ԳՆ §Գյուղատն­
տեսական ծրագրերի իրականացման գրասենյակ¦ ՊՀ ղեկավար կազմին ներ­
կայացրել է տնօրենի պաշտոնակատար Գեղամ Գևորգյանին:  Նախարարը կար­
ևորել է ԳԾԻԳ-ի կողմից իրականացվող աշխատանքները, ինչպես նաև բարձր է 
գնահատել նախկին տնօրեն Գագիկ  Խաչատրյանի կատարած մեծածավալ աշ­
խատանքը:

Նախարարը նշել է, որ Գեղամ Գևորգյանը քաջատեղյակ է Համաշխարհային 
բանկի կողմից իրականացվող աշխատանքներին և առաջիկայում անհրաժեշտ է 
քննարկել այն ուղիները, որոնք առավել  արդյունավետ կլինեն գյուղատնտեսութ­
յան ոլորտի համար:  

§Նախ պետք է գույքագրել §Համայնքների գյուղատնտեսական ռեսուրսնե­
րի կառավարման և մրցունակության¦ (CARMAC) առաջին և երկրորդ ծրագրերի  
շրջանակներում կատարված աշխատանքներն ու գրանցված արդյունքները, վեր­
լուծել արդյունավետությունն ու ընտրել առավել կարևոր ուղղությունները, քանի 
որ ունենք  սահմանափակ ֆինանսական միջոցներ¦,- նշել է Իգնատի Առաքելյանը:

Նախարարը հանձնարարել է ակտիվ համագործակցել նախարարության հա­
մապատասխան վարչությունների հետ, քննարկել հատկապես անասնապահութ­
յան և անասնաբուժության ոլորտներում իրակացվող ծրագրերը, դրանց արդյու­
նավետությունը և շարունակականության նպատակահարմարությունը,   ինչպես 
նաև քայլեր կատարել   §կաթի մթերումից մինչև արտադրություն¦ շղթայի զար­
գացման ուղղությամբ:  

ՀՀ գյուղատնտեսության նախարարը ներկաների ուշադրությունն է հրավիրել 
նաև   տոհմային գործի զարգացման, արտադրության շղթայի, կաթի որակի, գնի 
կարևորության վրա:  Հանդիպման ավարտին ՀՀ գյուղատնտեսության նախարա­
րը     հաջողություններ է մաղթել Գեղամ Գևորգյանին   նոր   պաշտոնում և հույս 
հայտնել, որ աշխատակազմի   հետ համատեղ, նրան կհաջողվի կարճ ժամանա­
կում լուծել առաջադրված խնդիրները:

ՀԱԱՀ ՎԱՆԱՁՈՐԻ ՄԱՍՆԱՃՅՈՒՂԸ 10 ՏԱՐԵԿԱՆ Է «Հավաստիացնում եմ, որ մենք նոր, նշանակալից էջեր ենք  բացելու  
տարածաշրջանում՝ ագրարային կրթության կազմակերպման և 
արհեստավարժ մասնագետների պատրաստման գործընթացում»։ 

ՀԱԱՀ Վանաձորի մասնաճյուղի հիմնադիր տնօրեն  
Ալեքսանդր Հակոբյանի ելույթից

30.11.2016թ.

Հայաստանի անկախ պետակա­
նության կայացման 25-ամյա հոբել­
յանը նշանավորվեց երկրի հյուսիսա­
յին տարածաշրջանի համար ևս մեկ 
լուսավոր իրադարձությամբ. Հանրա­
պետության պատկառելի ներուժի բու­
հերից մեկի՝ Հայաստանի ազգային 

ագրարային համալսարանի Վանաձորի մասնաճյուղը 
նոյեմբերի 30-ին նշեց իր հիմն ադրման 10 ամյա հոբել­
յանը։   Տոնակատարությունը սկսվեց խորհրդանշական 
ծառատունկով՝ ՀԱԱՀ ռեկտոր Արշալույս Թարվերդյա­
նը և ՀՀ Լոռու մարզպետ Արթուր Նալբանդյանը տնկե­
ցին արծաթափայլ եղևնին՝ ի նշան տոնական օրվա հի­
շատակման։   

Տոնակատարության մասնակիցներին դիմավորե­
ցին աղ ու հացով, որին հաջորդեց «Հորովել» երգի պա­
րի պետական համույթի կատարումը։ Տոնական բարձր 
տրամադրությամբ հյուրերը շրջայց կատարեցին ուսում­
նական մասնաշենքում, եղան նորագույն սարքավորում­
ներով հագեցած լաբորատորիաներում և լսարաններում, 
ուր անց են կացվում տեսական, գործնական և լաբորա­
տոր պարապմունքներ։ Մասնաճյուղի, մարզադահլիճի և 
գիտաժողովն երի դահլիճի բացման հանդիսավոր արա­
րողությունը ստանձնեցին ՀԱԱՀ ռեկտոր Արշալույս Թար­
վերդյանը և ՀՀ Լոռու մարզպետ Արթուր Նալբանդյանը։ 
Տոնակատարությանը մասնակցում էին ՀԱԱՀ և այլ բուհե­
րի դասախոսներ և ղեկավար անձիք, պետական այրեր, 
շրջանավարտներ, ուսանողներ, լրագրողներ, ՀԿ և մտա­
վորականության ներկայացուցիչներ, և այլք։ Վանաձորի 
«Սուրբ Գրիգոր Նարեկացի» եկեղեցու հոգևոր հովիվ Տեր 
Վահան քահանա Ազարյանը փոխանցեց Հայաստանյաց 
Առաքելական եկեղեցու  Գուգարաց թեմի առաջնորդ  Տեր 
Սեպուհ արքեպիսկոպոս Չուլջյանի օրհնությունը։ «Մեր 
ժողովրդի համար փրկության լավագույն փարոս է հան­
դիսանում բարձրորակ գյուղատնտեսներ ունենալը, որի 
արդյունքում հնարավոր կլինի զարգացնել մեր պետութ­
յունը գյուղատնտեսության ոլորտում։ Թող օրհնված լինի 
մեր երկիրը՝ լավագույն մասնագետներով, ովքեր դեռ պի­
տի ծաղկեցնեն մեր գալիք օրերը»,- ասաց հոգևոր հովիվը` 
ողջույնի և օրհնության խոսքում: 

Տոնական հոբելյանների առթիվ ողջունելով մասնա­
կիցներին, ՀԱԱՀ Վանաձորի մասնաճյուղի հիմն ադիր 
տնօրեն Ալեքսանդր Հակոբյանը մասնավորապես նշեց, 
որ կրթօջախը արժանապատիվ զավակի պես տեղայնաց­
նում է մայր բուհի հիմն արար ավանդույթները և, գործելով 
Վանաձորի մյուս, առավել փորձառու բուհերի շարքում, ոչ 
միայն բարձրագույն կրթությամբ կադրեր է պատրաստում, 
իր ուրույն գործունեությամբ նպաստում հայրենական գյու­
ղատնտեսության ու ագրոգիտության զարգացմանը, այլև, 
առաջատար դեր է ստանձնել ՀՀ հյուսիսային տարա­
ծաշրջանում` նոր որակի աշխարհագրության ստեղծման 
համապետական գործընթացում։ Լսարանները, լաբորա­
տորիաները, ուր անց են կացվում տեսական, գործնական 
և լաբորատոր պարապմունքները, աչք են շոյում ժամա­
նակակից հարդարանքով, լուսավորվածությամբ, զինված 
են ուսումն ադիդակտիկ անհրաժեշտ միջոցներով։ «Հաս­
կանալի է, թե առկա սոցիալ-տնտեսական  իրողություննե­
րի պայմաններում  մարզի ազգաբնակչության համար որ­
քան դժվար ու խնդրահարույց է մայրաքաղաքում ուսանողի 
հոգսերը հոգալը։ Մյուս կողմից, 100-ից ավելի գյուղական 
համայնքներ ունեցող ՀՀ Լոռու մարզի բնակիչների համար 
ավելի հարազատ ու հասկանալի  է հողի լեզուն, ավելի մեծ 
են երկրի գյուղատնտեսական կարողություններն առավել  
արդյունավետ դարձնելու նրանց ձգտումն երը։ Ահա թե ին­
չու, ուզում եմ առաջին հերթին երախտագիտությունս հայտ­
նել ՀԱԱՀ-ի ղեկավարությանը, անձամբ՝ մեր երկրում բարձ­
րագույն կրթության կազմակերպման երախտավոր, ՀՀ 
ԳԱԱ-ի ակադեմիկոս Արշալույս Թարվերդյանին, համալսա­
րանական կրթության գործառույթները մարզում հիմն ադրե­
լու ուղղությամբ ջանք ու եռանդ չխնայելու համար»,- նշում է 
տնօրենը։

ՀՀ Կառավարության որոշումը՝ Վանաձորում ՀԱԱՀ 
մասնաճյուղ հիմն ադրելու վերաբերյալ, հիրավի պատմա­
կան էր, պետության ամրապնդման ուղղությամբ կատար­
ված հիմն արար քայլ։ Եվ, արդեն մեկ տասնամյակ անց, 
կարող ենք ասել, որ լուրջ, խոստումն ալից տեղաշարժեր են 
արձանագրվել մարզի ագրարային տնտեսության և սոցիա­
լական հարաբերությունների ոլորտներում։ Հաստատապես 
կարող ենք ասել, որ դրանք այսօր զարգանում են նկատելի 
չափով նաև վանաձորյան բուհի պատրաստած մասնագետ­
ների ջանքերով։

«Մենք խորապես երախտապարտ ենք ՀԱԱՀ ռեկտոր 
Արշալույս Թարվերդյանին, պրոռեկտորներին, դեկաննե­
րին, ռեկտորատին,  ՀՀ Լոռու մարզի ղեկավարությանը, 
անձամբ՝ մարզպետ Արթուր Նալբանդյանին այն առումով, 
որ ագրարային կրթության ծավալման ռազմավարական 
նշանակության բոլոր խնդիրները  գտնվում են մշտական ու­
շադրության կենտրոնում»,- ասվում է ելույթում։

Անցած 10 տարիների ընթացքում մասնաճյուղն ունեցել 
է շուրջ 400 շրջանավարտ, ներկայումս հեռակա ուսուցման 
համակարգում մասնագիտական կրթություն է ստանում 
ևս 500 ուսանող։ Հիմն ավորված կարծիք է, որ մեկնարկա­
յին 10-ամյակի համար դա լավ թիվ է,  բայց՝ ոչ բավարար։ 

«Հաշվի առնելով  առկա պահան­
ջարկը` տեղին կլիներ նպաստել 
նաև հանրապետության տնտե­
սության զարգացման համար 
գերակա ուղղություններից մեկը 
հանդիսացող ծառայությունների 
այնպիսի ոլորտի առաջընթացին, ինչպիսին՝ զբոսաշրջութ­
յունն է և մեր մասնաճյուղում սկսել «Ագրոտուրիզմի կառա­
վարում» որակավորմամբ կադրերի պատրաստման գոր­
ծընթաց»,- հավելում է պրն Հակոբյանը։ 

Մասնաճյուղի ուսանողների արտադրական փորձա­
շրջանն անց է կացվում ինչպես տարածաշրջանում գործող 
համապատասխան կազմակերպություններում, այնպես էլ՝ 
մայր բուհի Սպիտակի ուսումն ափորձնական տնտեսությու­
նում, որտեղ  26 հա հողատարածքի վրա կատարվում են 
հողի վարի, նախացանքային մշակման, ցանքի, պարար­
տացման, հակամոլախոտային պատրաստուկների, թու­
նանյութերի օգտագործման, ծառերի էտի և բերքահավաքի 

աշխատանքներ։ 
Մի առիթով ՀՀ Լոռու մարզպետ Արթուր Նալբանդ­

յանն ընդգծել է. «Ագրարային համալսարանի Վանաձորի 
մասնաճյուղի առկայությունը մեզ համար շատ կարևոր է, 
քանի որ ունենք արհեստավարժ մասնագետների կարիք»։ 
Ցանկալի և խրախուսելի է, որպեսզի դիմորդներ ներգրավ­
վեն ոչ միայն մարզկենտրոնին մերձակա, այլ նաև ՀՀ Լոռու, 
Տավուշի և Շիրակի մարզերի հեռավոր ու սահմանամերձ 
համայնքներից։ «Գյուղի դեմքը և հասարակական հարա­
բերությունները վերափոխողները կադրերն են։ Խորապես 
ըմբռնելով մեր խնդիրը բնագավառում, պատրաստ ենք մեր 
կարողություններն ի սպաս դնել ավելի մեծ եռանդով։ Ժա­
մանակի հրատապ պահանջն է, որ հիմն անորոգվի և վերա­
կանգնվի ուսանողական հանրակացարանի մասնաշենքը։ 
Այդպիսով մասնաճյուղի համար նոր մեկնարկային ելակե­
տեր կստեղծվեն։ Նկատեմ, որ հանրակացարանը, միակը 
լինելով Վանաձորում, կծառայի նաև քաղաքի մյուս բուհերի 
ուսանողներին»,- եզրահանգում է տնօրենը։ 

Ընդամենը մեկ տասնամյակ առաջ անհնարին էր թվում 
երևակայել գյուղատնտեսական բարձրագույն մասնագի­
տական որակավորմամբ կադրեր պատրաստող այսպիսի 
բուհի և գիտական կենտրոնի առկայությունը հանրապե­
տության որևէ մարզում։ «Մարզի և՛ ՀԱԱՀ-ի ղեկավարները 
և ՀՀ կառավարության պատասխանատուները գիտեին, թե 
ինչպիսի համապետական նշանակության խնդիր են լուծում՝ 
այսպիսի բուհ կայացնելով ՀՀ Լոռու մարզում։ Մասնաճյու­
ղի հանրույթը դրա համար իր խորին երախտագիտությունն 
է հայտնում բոլոր շահագրգիռ ատյաններին։ Ի դեպ, մաս­
նաճյուղի կոլեկտիվը պատրաստակամ է բուհը դարձնել ոչ 
միայն տարածաշրջանում բարձր վարկանիշ ունեցող ուսում­
նական հաստատություն, այլև գյուղական համայնքներին, 
ըստ ամենայնի, աջակցող գործընկեր և խորհրդատվական 
կենտրոն։ Մասնաճյուղի պրոֆեսորադասախոսական անձ­
նակազմը և լաբորատոր բազան հնարավորություն են տա­
լիս օժանդակել մարզի գյուղացիական և գյուղացիական 
կոլեկտիվ տնտեսություններին՝ հողի, ջրի և գյուղմթերքնե­
րի լաբորատոր հետազոտություններ կատարելու, ինչպես 
նաև՝ անվճար խորհրդատվություններ և դասընթացներ 
անցկացնելու գործում, օգնելու անասնապահներին, այգե­
գործներին և բանջարաբոստանային մշակաբույսեր մշա­
կողներին։ Թերևս կարողանանք մայր բուհի առաջատար 
գիտնականների հետ համագործակցելով ձեռնարկել նաև 
գյուղատնտեսական տարբեր աշխատանքների վերաբերյալ 
հանրամատչելի գրքույկների լույսընծայում»,- իր խոսքը եզ­
րափակում է Ալեքսանդր Հակոբյանը։

ՀԱԱՀ-ի ռեկտոր, ՀՀ ԳԱԱ ակադեմիկոս Արշալույս 
Թարվերդյանը շնորհավորելով տոնակատարության մաս­
նակիցներին` մասնավորապես ասաց. «Ուրախ ենք և 
հպարտ, որ ընդամենը 10 տարում հնարավոր եղավ ստեղ­
ծել այսպիսի ուսումն ական հաստատություն։ ՀՀ կառավա­
րության որոշումից հետո,  երբ առաջին քայլը կատարե­
ցինք, ծանոթանալով շենքային պայմաններին, պարզ դար­
ձավ, թե որքան մեծ աշխատանք ու ջանքեր են պետք, որ­
պեսզի ստեղծվի ուսումն ական այսպիսի հաստատություն։ 
Մասնաճյուղի տնօրեն Ալեքսանդր Հակոբյանը մշտապես 
տոգորված է մասնաճյուղի կատարելագործման գաղափա­
րով։ Երբ մարդն անմն ացորդ նվիրված է իրեն վստահված 
գործին, ամենասուղ պայմաններում անգամ կարող է հաս­
նել առավելագույն  հնարավորությունների։ Մասնաճյուղում 

դասավանդումը հիմն ականում իրականացնում են ՀԱԱՀ 
պրոֆեսորադասախոսական կազմը և դեռևս կշարունակ­
վի այնքան ժամանակ, քանի դեռ մասնաճյուղը հնարավոր 
բոլոր մասնագիտությունների գծով ապահովված չէ սեփա­
կան կադրերով»,- նշում է Արշալույս Թարվերդյանը։ Ի դեպ, 
ՀԱԱՀ ռեկտոր Ա. Թարվերդյանը մասնաճյուղին նվիրեց 
բարձրակարգ համակարգիչ։ Ագրարային համալսարանն 
ունի պրոֆեսորադասախոսական հզոր ներուժ, մոտ 9 տաս­
նամյակի գիտակրթական աշխատանքի հարուստ փորձ։ Ոչ 
միայն հաճախակի այցելությունները, մեթոդական և այլ 
նորմատիվ փաստաթղթային աջակցությունը, այլև մասնաճ­
յուղում գործող և մայր բուհի  հետ մշտական առցանց կապ 
ապահովող իրողությունը լուրջ խթաններ են Վանաձորի 
մասնաճյուղի առաքելությունն ավելի հիմն արար պատվան­
դան բարձրացնելու համար։ 

Հանդիսավոր ցերեկույթի ընթացքում ցուցադրված 
Վանաձորի մասնաճյուղի ստեղծման և առաջընթացի մա­
սին պատմող փաստավավերագրական կինոնկարը տպա­
վորիչ էր, որում հանգամանալից ներկայացված էին բուհի 
ձեռքբերումն երը։ «Ձեր տասնամյա ավանդը հաստատուն 
առաջնաքայլ է էլ ավելի նոր ու բարձր նվաճումն երի համար: 
Մտնելով ագրարային համալսարանի Վանաձոր մասնաճ­
յուղ՝ զգում ես, որ տանը տեր կա»,- հանդիսավոր նիստին 
իր բանավոր խոսքում նշեց մարզի ղեկավարը։  Կրթության 
և գիտության բնագավառում ունեցած անուրանալի վաս­
տակի, ծննդյան 65 ամյակի և մասնաճյուղի հիմն ադրման 10 
ամյակի առթիվ տնօրեն, գյուղատնտեսական գիտություն­
ների դոկտոր Ալեքսանդր Հակոբյանն արժանացավ ՀԱԱՀ 
-ի «Ոսկե հուշամեդալ»-ի, «Մաշտոց» կրթամշակութային 
կենտրոնի «Ամենայն հայոց կաթողիկոս Վազգեն Առաջին» 
մեդալի, ինչպես նաև ՀՀ Լոռու մարզպետ Արթուր Նալ­
բանդյանի, Վանաձորի համայնքապետարանի, Վանաձորի 
Հ. Թումանյանի անվան պետական համալսարանի, Ստե­
փանավանի Ա. Քալանթարյանի անվան պետական  գյու­
ղատնտեսական քոլեջի, ՀԱԱՀ-ի Վանաձորի մասնաճյուղի 
ուսխորհրդի շնորհավորագրերի և  «Սպիտակի մտավորա­
կաններ» հասարակական կազմակերպության  պատվոգրի։ 
Հնչեցին նաև  Հայաստանի ազգային պոլիտեխնիկական  
համալսարանի  Վանաձորի մասնաճյուղի,  ՀՀ գյուղատն­
տեսության նախարարության Լոռու ԳԱՄԿ–ի, ինչպես նաև 
Վանաձորի պետական գյուղատնտեսական քոլեջի տնօ­
րենների  ուղերձները։ Ոսկե հուշամեդալով պարգևատրվեց 
նաև ՀԱԱՀ Վանաձորի մասնաճյուղի փոխտնօրեն Վարդ 
Մանուկյանը։ Մասնաճյուղի մի շարք աշխատողներ  արժա­
նացան պատվոգրերի։ 

Հոբելյանական շնորհավորանքներն ու բարեմաղ­
թանքներն, անշուշտ, պարտավորեցնող են։ Կանցնեն նոր 
տասնամյակներ, որոնք անկասկած հագեցած կլինեն բուհի 
կյանքում բեղմն ավոր և ուշագրավ ձեռքբերումն երով։ Նման 
վստահությունը միանգամայն լուրջ հիմքերի վրա է կառուց­
ված։ Առաջին հերթին մայր բուհի՝ ՀԱԱՀ-ի, նրա ռեկտորա­
տի ամենօրյա աջակցությունն է։ Կարևոր հանգամանք է և 
մարզի ղեկավարության, մարզպետարանի ականջալուր և 
կառուցողական վերաբերմունքը երիտասարդ բուհի պա­
հանջմունքների և զարգացման հեռանկարների առումով։ 

«Շնորհավորում ենք մասնաճյուղին՝ այս գեղեցիկ 
օրվա կապակցությամբ։ Հիացած ենք այն կառույցով, որ 
ստեղծվել է 10 տարիների ընթացքում, կարծես թե մենք 
գործ ունենք ոչ թե 10, այլ 50 տարեկան բուհի հետ»,- իր 
տպավորություններն է կիսում ՀԱԱՀ Անասնաբուժական 
բժշկագիտության, անասնաբուծության ֆակուլտետի դե­
կան, անասնաբուժական գիտությունների դոկտոր պրո­
ֆեսոր Ալբերտ Վարդանյանը։  ՀՀ Լոռու մարզպետարանի 
բնապահպանության և գյուղատնտեսության վարչության 
պետ Գրիգոր Հակոբյանն իր խոսքում կարևորեց զար­
գացած գյուղատնտեսություն ունեցող Լոռու մարզը լա­
վագույն մասնագիտական կադրերով ապահովումը, ինչն 
էլ ստանձնել և բարձր մակարդակով իրականացնում է 
ՀԱԱՀ Վանաձորի մասնաճյուղը։  Հանրապետությունում 
գերակա ուղղություն հայտարարած գյուղատնտեսության 
համար մայր բուհի կողմից ռազմավարական կարևոր 
քայլ է, երբ ագրարային կրթության կազմակերպման վեկ­
տորներն ուղղվում են մարզեր: Սա էր տոնախմբության 
վերածված հանդիսության՝ հոբելյանի, նշման գլխավոր 
նպատակը։ 

 Ագրոբուհն այսօր ներգրավված է միջազգային 
կապերի ծրագրերում։ Ֆրանսիայի հանրապետության  
ՊԱԿԱ մարզային խորհրդի հետ միջհամայնքային համա­
գործակցության շրջանակներում արվում են գործնական 
քայլեր՝ ուղղված Լոռու մարզում ագրոտուրիզմի արմա­
տավորմանը։

Առաջին վստահ քայլերը հիմք են տալիս ակնկալելու, 
որ առաջիկա տարիներին մասնաճյուղն ավելի հեղինա­
կավոր տեղ կզբաղեցնի մարզի տնտեսական ու սոցիա­
լական հարաբերությունների համապատկերում՝ հաստա­
տուն քայլեր կատարելով դեպի նոր բնագծեր։  

Նելլի Սահակյան

ԻՐԱԿԱՆԱՑՎԱԾ  ՆԱԽԱԳԾԵՐ,  ՈՐՈՆՔ  ԾԱՌԱՅՈՒՄ  ԵՆ ՀԱՅԱՍՏԱՆԻ  ԳՅՈՒՂԱՏՆՏԵՍՈՒԹՅԱՆ  
ԶԱՐԳԱՑՄԱՆԸ

Ազգաբնակչությանը որակյալ բնամթերքով 
ապահովելն ամբողջ աշխարհում դարձել է խիստ 
արդիական: Գյուղատնտեսության ոլորտի ջատա­
գովն եր «Ագրո Նախագիծ Կենտրոն Հայաստան-Հո­
լանդիա» ընկերության հիմն ադիր տնօրեն Կորյուն 
Հովակիմյանը և արտադրության գծով տնօրեն Ալֆ­
րեդ Խաչատրյանը հենց այսպիսի գործունեություն են 
ծավալում մեր երկրում: Նրանք իրենց կատարած բա­
րեխիղճ, անձնվեր և երկարամյա  աշխատանքի շնոր­
հիվ արժանացել են բարձր գնահատանքի ու բազմա­
թիվ պարգևների: 

Նրանց հետ հարցազրույցի ընթացքում տեղե­
կացանք, որ այս ընկերությունը աջակցում է հան­
րապետության կարտոֆիլի տնկանյութի ներկրման, 
ձկնաբուծության ոլորտի, ինչպես նաև այս ճյուղերին 
առնչվող կրթական ոլորտների զարգացմանը: Այն 
Հոլանդիայում գործող երկու` «Ագրիքո» և «Քոփփենզ 
Ինթերնեյշնլ» խոշոր ընկերությունների ներկայացու­
ցիչն է  Հայաստանում:

Կ. Հովակիմյանը բնակվելով Հոլանդիայում` ու­
նեցել է բնակության բարեկեցիկ և հրաշալի պայման­
ներ, սակայն միշտ երազել է հաստատվել Հայաստա­
նում: 

- Պարոն Հովակիմյան, ի՞նչպես որոշեցիք գալ 
և հայրենանվեր գործունեություն ծավալել Հա­
յաստանում:

- Ծնունդով Պարսկաստանից եմ, ավարտել եմ տե­
ղի համալսարանը, մասնագիտությամբ ֆինանսիստ եմ: 
Աշխատում էի հոլանդական «ֆիլիփս» ֆիրմայում, որի 
ընթացքում ինձ ուղարկեցին ԱՄՆ-ի Հարվարդի հա­
մալսարան ուսանելու: Վերադառնալուց հետո Պարս­
կաստանում սկսված հեղափոխության ժամանակ« «Ֆի­
լիփս»-ը առաջարկեց տեղափոխվել Հոլանդիա: 1978 
թվականից բնակվել եմ Հոլանդիայում, այժմ էլ երեխա­
ներս ու թոռներս ԱՄՆ-ում ու Հոլանդիայում են. հուսով 
եմ` առաջիկայում նրանք էլ կհաստատվեն Հայաստան: 

1988 թ. երկրաշարժի ծանր տարիներին  հաճախակի 
այցելել եմ հայրենիք, իսկ 2000 թ. կնոջս հետ հիմն ա­
կան բնակություն ենք հաստատել հայրենիքում:

Մեր ընկերությունը հիմն ադրել ենք 2000 թ., նպա­
տակն է` աջակցել գյուղատնտեսության զարգացմանը, 
կամուրջ դառնալ հայկական գյուղատնտեսության ու 
հոլանդական ժամանակակից ագրոարդյունաբերական 
ոլորտի միջև: Ինչպես նշեցինք, հանդիսանում ենք հո­
լանդական երկու  մեծ ընկերությունների  ներկայացու­
ցիչը Հայաստանում, որոնցից «Ագրիքո»-ն  տարեկան 
1,5 մլն տոննա կարտոֆիլ է արտադրում, որից 40 %-ը 
տնկանյութ է, 60 %-ը` պարենային կարտոֆիլ: Մյուս ըն­
կերությունը` «Քոփփենզ Ինթերնեյշնլ»-ը տարեկան ար­
տադրում է շուրջ 100,000 տոննա ձկան կեր, որից 2-2,5 
հազար տոննան ներմուծվում է Հայաստան:

- Հոլանդիայի կառավարության միջոցով ի՞նչ 
նախագծեր եք իրականացրել հանրապետութ­
յունում:

- Ընկերությունը Հայաստանում իրագործել է հո­
լանդական կառավարական PSO  նախագծերը, որոնք 
իրականացվել են Հոլանդիայի էկոնոմիկայի նախարա­
րության աջակցությամբ և ֆինանսավորմամբ: 2000-
2007 թթ.-ին ՀՀ-ում սկսվել և իրականացվել է 6-7 ծրա­
գիր, յուրաքանչյուրը` 1,5 մլն դոլար /եվրո արժողութ­
յամբ, որից 4-ը մենք ենք  կատարել` բանջարեղենի և 
ծաղկի ջերմատնային տնտեսությունների  վերակառու­
ցում Մասիսի և Աբովյանի տարածաշրջաններում, Տա­
շիրում կառուցվել է հոլանդական պանրի  գործարան, 
Ախուրյանում կարտոֆիլի մասնագիտացված պահեստի 
վերակառուցում:

2008 թ.-ին ծրագիր է ներկայացվել ելակի ջերմատ­

նային տնտեսություն կառուցելու համար: Ընդ որում, 
արտադրված ելակի մի մասը պետք է հատկացվեր 
կաթի գործարաններին` յոգուրտի արտադրության նոր  
ծրագիր իրականացնելու նպատակով: Սակայն առայժմ 
Հոլանդիայի կառավարությունը ժամանակավորապես 
դադարեցրել է այս նախագիծը:

Երկրաշարժից անմիջապես հետո,  Հոլանդիայի 
հայկական համայնքի ուժերով, հանգանակվեց 200 000  
դոլար գումար: Տեղի «Աբովյան» մշակութային միությու­
նը որոշեց աղետի գոտում 4 դպրոց  կահավորել, 2-ը` 
Գյումրիում, 2-ը` Վանաձորում: Այդ դպրոցների համար 
1989-90 թթ. Հոլանդիայից բերվեց նաև 20 հատ համա­
կարգիչ, լաբորատոր սարքավորումն եր և այլն… 

Մեր խնդրանքով 1991-92 թթ. 50 000 դոլարի չա­
փով 150 տ սննդամթերք հատկացվեց Հայաստանին: 
Չնայած վատ պայմաններին` մթերքը Հոլանդիայից բե­
րեցինք մինչև Բաթումի, այնտեղից ռուսական բանակի 
օգնությամբ  սնունդը հասցրեցինք Հայաստան: Այդ նույն 
տարիներին Նյու-Յորքի Հայաստանյաց Եկեղեցուց 167 
տ կարտոֆիլի  տնկանյութի  օգնություն ստացանք: Քա­
նի որ Հայաստանը գտնվում էր լրիվ շրջափակման մեջ,  
դիմեցինք ԱՄՆ կառավարությանը` տնկանյութը օդային 
ճանապարհով Հայաստան տեղափոխելու համար: Այն 
իրականացվեց  ՆԱՏՕ-ի 4 ամերիկյան օդանավերի մի­
ջոցով` 1993 թ.-ի գարնանը:

- Համագործակցության տարիներին Դուք աշ­
խատել եք գյուղատնտեսության նախարարնե­
րի հետ: Ի՞նչ աշխատանքներ եք իրականացրել:

- Մենք աշխատել ենք Հայաստանի Հանրապե­
տության գյուղատնտեսության 9 նախարարի հետ, երեք 
նախարարների հրավիրել ենք Հոլանդիա և ապահովել 
նրանց հանդիպումը Հոլանդիայի համապատասխան 
ոլորտների նախարարների հետ, նրանց ծանոթացրել 
ենք նաև մեզ հետ համագործակցող  ընկերություննե­
րի գործունեությանը և նորագույն տեխնոլոգիաներին: 
Գրեթե ամեն տարի 4-5 կարտոֆիլագործ և ձկնաբույծ 
ֆերմերների գործուղում ենք Հոլանդիա, որպեսզի ծա­
նոթանան տեղի ֆերմերների աշխատանքային գոր­
ծունեությանը: Մեր աշխատակիցներին էլ մեկ ամսով 
ուղարկում ենք վերապատրաստման`  Հոլանդիայում  
գործող գյուղատնտեսական համալսարան:

Կ. Հովակիմյանը եզրափակեց մեր հարցազրույցը 
շատ հայրենանվեր խոսքով. «Ես կարծում եմ, որ աշ­
խարհում Հայաստանից լավ տեղ չկա, միգուցե այն հա­
յերի սուբյեկտիվ կարծիքն է, բայց իրոք մեր երկիրը շատ 
լավ երկիր է»:

Ընկերության արտադրության գծով տնօրեն Ալֆ­
րեդ Խաչատրյանը, տասնյակ տարիներ առաջ Վլադի­
միր Մովսիսյանի հանձնարարությամբ, Կորյուն Հովա­
կիմյանի հետ գյուղատնտեսության ոլորտի հսկայածա­
վալ աշխատանքներ սկսեց իրականացնել: Այն առիթ 
հանդիսացավ, և սկիզբ դրեց  նրանց երկկողմ բարե­
կամությանը:

Ա. Խաչատրյանին Հայաստանում վստահ­
վել են բարձր պաշտոններ՝ ՀՍՍՀ պտուղ-բանջարի 
տնտեսության մինիստրություն, մինիստրի տեղակալ, 
ՀԿԿ կենտկոմի գյուղատնտեսության բաժնի սեկտորի 
վարիչ, պտուղ-բանջարեղենի և մթերումն երի աշխա­
տողների արհմիությունների հանրապետական կոմի­
տեի նախագահ, ՀՀ գյուղատնտեսության  նախարա­
րության բուսաբուծության գլխավոր վարչության պետ և 
այլն: Երկարամյա բարեխիղճ աշխատանքի և ոլորտին 
մատուցած ծառայությունների համար, նա պարգևատր­
վել է «Գյուղատնտեսական նվաճումն երի համար» գյու­
ղատնտեսության նախարարության  ոսկե մեդալով:

-Պարոն Խաչատրյան, դուք հիմնականում աշ­
խատում եք Հոլանդիայից Հայաստանի Հանրա­

պետություն կարտոֆիլի տնկանյութի ներկր­
ման հարցերով: Ի՞նչպես են իրականացվում այդ 
աշխատանքները:

-Որպես արտադրության գծով տնօրեն` զբաղվում 
եմ հիմն ականում կարտոֆիլի տնկանյութի ներկրմամբ, 
այսինքն` կապող օղակ ենք Հայաստանի ֆերմերների ու 
Հոլանդիայի «Ագրիքո» ֆիրմայի միջև: Շուտով կլրանա 
«Ագրիքո» ընկերության հետ մեր համագործակցության 
25 -ամյակը, որը մենք կտոնենք 2017 թ.-ի աշնանը` մեր 
բոլոր գործընկերների  մասնակցությամբ:  

Ունեցել ենք լուրջ հաջողություններ. նախկինում 
նորանկախ Հայաստանում արտադրվում էր ընդամենը  
400 000 տ կարտոֆիլ: Անկախության առաջին տարի­
ներին մենք լոկ կարտոֆիլ ներկրող երկիր էինք: Հանրա­
պետությունը սովի վտանգ կանխատեսելով` ավելացրեց 
երկրորդ հաց հանդիսացող կարտոֆիլի ցանքատարա­
ծությունները՝ 10 000 հեկտարից հասցնելով մինչև 30 
000 հա: Այս տարի նույնիսկ այն դարձել է 34 000 հա, 
որի հետ ես համաձայն չեմ, քանի որ 30,000 հա-ով ար­
դեն իսկ  հնարավոր է ապահովել 700-750,000 տոննա 
բերք, որը լիովին բավարարում է այդ պարենամթերքի 
նկատմամբ ազգաբնակչության ունեցած պահանջները: 
Արդյունքում հպարտությամբ կարող եմ նշել, որ վեր­
ջին 7-8 տարիներին  ՀՀ-ը կարտոֆիլ ներկրող երկրից 
դարձավ արտահանող երկիր (Վրաստան, ՌԴ, Իրան և 
այլն): Հայաստանը դարձրեցինք հոլանդական կարտո­
ֆիլի երկրորդ հայրենիք: Հայաստանում կարտոֆիլի 70-
80 %-ը կազմում են հոլանդական սորտերը: 

- Կարտոֆիլի նոր սորտերի փորձարկման հա­
մար որքա՞ն  ժամանակ է անհրաժեշտ և ե՞րբ 
կարելի է այն հանձնել արտադրությանը: 

- Մեր կարտոֆիլի  տնկանյութի շուկան նախկինում 

շատ հստակ էր. շուկա էր մտնում միայն երկու-երեք 
տարի փորձարկված և դրական գնահատական ստա­
ցած տնկանյութ. ուրիշ ոչ ոք իրավունք չուներ անհայտ 
ծագման սորտեր ներկրել ու վաճառել: Սորտափորձար­
կումից հետո իրենց արդարացրած սորտերը ստանում 
էին պետական գրանցում և թույլատրվում էր դրանց 
ցանքը արտադության մեջ: 

Ցանկանում եմ նշել նաև, որ հանրապետությու­
նում վաղուց հաղթահարված է ներկրողների համար 
մենաշնորհի խնդիրը, և ով որքան կամենում է, կարող 
է ներկրել, սակայն  հանրապետություն պետք է ներկր­
վի միայն 2-3 տարի սորտափորձարկում անցած և Հա­
յաստանի բնակլիմայական պայմաններին հարմարված 
նոր սորտեր: 

Գյուղատնտեսության նախարությունը մշակել է 
սերմերի մասին օրենք, որտեղ  նշված են նորմատիվն ե­
րը, թե ինչ քանակի նոր սորտեր իրավունք ունեն ներկ­
րելու, սակայն արդյո՞ք պահպանվում են այդ չափանիշ­
ները: Ոչ, բերում են ով որքան ցանկանում է, և տասնյակ 
սորտերից միայն 1-2 սորտեր բավարարում են սահման­
ված պահանջներին, իսկ մնացածն այնպիսի սորտեր 
են, որոնք չեն համապատասխանում մեր բնակլիմայա­
կան պայմաններին, և  կատարելով ցանք` խաբում ենք 
հողին: Իսկ արդյունքը երկար սպասեցնել չի տալիս, 
քանի որ հողին խաբել չի կարելի:

Նշենք, որ հայ-հոլանդական «Ագրո Նախագիծ 
Կենտրոն»-ի հիմն ադիր տնօրեն Կորյուն Հովակիմյանը 
վերջերս է վերադարձել Հոլանդիայից: Նրան տեղեկաց­
րել են, որ արգելված է Իսպանիայից աշխարհի բոլոր 
երկրներին կարտոֆիլ ներկրել Իսպանիայում հայտ­
նաբերված կարտոֆիլի epitrix կարանտին վնասատուի 
պատճառով: Սակայն տեղեկացանք նաև, որ նախորդ  
տարի ՀՀ է ներմուծվել Իսպանիայում աճեցված կար­
տոֆիլի տնկանյութ. անհրաժեշտ է զգուշություն  ցուցա­
բերել:  

 Մանվել Կիրակոսյան

ԱՌԱՋՆԱՀԵՐԹՈՒԹՅՈՒՆԸ ՏՐՎՈՒՄ Է ՈՉ 
ԱՎԱՆԴԱԿԱՆ ՄՇԱԿԱԲՈՒՅՍԵՐԻ ՄՇԱԿՈՒԹՅԱՆԸ

Նյութերը`  Նելլի Սահակյանի

ՆՊԱՍՏԱՎՈՐ ՊԱՅՄԱՆՆԵՐ՝ 
ԱՆԱՍՆԱԲՈՒԾՈՒԹՅԱՆ ԶԱՐԳԱՑՄԱՆ ՀԱՄԱՐ

Գնել Մխիթարյանը երկար տարիներ է, ինչ ՀՀ Արագածոտնի մարզի Աշ­
տարակ համայնքում զբաղվում է ոչ ավանդական մշակաբույսերի մշակությամբ։ 
Միաժամանակ իրականացնում է տարաշխարհիկ (էկզոտիկ) մշակաբույսերի 
սերմերի ներմուծում, ցանքային փորձարկումն եր:

«Տարաշխարհիկ շատ բուսա­
տեսակներ Հայաստանում մշակ­
վում են առաջին անգամ։ Փորձն 
իրականացվում է մեր ֆերմերա­
յին խմբի կողմից։ Որպես նորույթ` 
այն իր հետ բերում է դժվարութ­
յուններ, բայց նաև՝ հետաքրքիր 
արդյունք։ Կիրառում ենք մշա­
կության նոր տեխնոլոգիաներ»,- 
պատմում է Գնել Մխիթարյանը։ 
Նա մասնագիտությամբ գյու­
ղատնտես է, ու թեև տարաշխար­
հիկ մշակաբույսերի մշակության 
բարդ ու դժվարին գործին օգնում 
են մասնագիտական գիտելիք­
ները, սակայն նրա կարծիքով` 

դեռևս՝ բավարար չեն։ Այդ բացը լրացնելու համար ֆերմերն օգտվում է թե՛ համա­
ցանցից, և թե՛ ՀՀ Արագածոտնի ԳԱՄԿ-ի մասնագետների խորհուրդներից։ 

«Հայկական շուկան հագեցած է ոչ ավանդական մշակաբույսերով, իսկ դրանց 
պահանջարկը ոչ միայն առկա է, այլև տարեցտարի գնալով ավելանում է։ Սակայն 
ֆերմերների համար դրանց մշակությունը գերռիսկային է, քանի որ շատ դեպքերում 
դժվարություններ են առաջանում նաև՝ կապված բույսի հարմարվողականության, 
ինչպես նաև բնակլիմայական պայմանների հետ։ Բացի այդ, ստացվում է բարձր 
ինքնարժեքով արտադրանք, իսկ ազգաբնակչությունն այնքան էլ գնողունակ չէ 
վճարելու թեև առողջարար, բայց թանկ սննդամթերքի դիմաց»,- եզրահանգում է 
ֆերմերը։ Նրա կարծիքով, իրացման դժվարություններից մեկն էլ պայմանավորված 
է նրանով, որ ոչ ավանդական, անծանոթ մշակաբույսերն այնքան էլ հեշտությամբ 
չեն ընդունվում սպառողների կողմից, քանի որ մեր ազգաբնակչությունը սովոր է և 
ընտելացել է ավանդական համերի, ավանդապաշտ է և միշտ չէ, որ օտար մշակա­
բույսերի համը հաճելի է նրանց քիմքին։ Այստեղ օգնության է գալիս այն հանգա­
մանքը, որ Հայաստանում հիմն ականում մշակվում են ոչ ավանդական այն մշակա­
բույսերը, որոնք աչքի են ընկնում բուժական մի շարք հատկանիշներով, հարուստ 
են վիտամիններով և կարող են լայն կիրառություն ունենալ նաև հայկական ազգա­
յին խոհանոցում՝ աղանդերային և այլ կերակրատեսակների և ուտեստների պատ­
րաստման գործընթացում։

«Տարիներ են հարկավոր, որպեսզի հայ սպառողն ընտելանա ոչ ավանդական 
մշակաբույսերի համին և այն կիրառության մեջ մտցնի հայկական խոհանոցում։ 
Սակայն ոչ ավանդական մշակաբույսերի մշակությունը կարևորվում է նաև նրա­
նով, որ սակավահող մեր երկրում փոքր հողակտորներից կարելի է ստանալ բարձր 
արդյունք»,- հավելում է ֆերմերը։ Նրա կարծիքով, ոչ ավանդական մշակաբույսերի 
մշակությունը պետք է իրականացնեն կոոպերատիվն երը, որպեսզի կարողանան 
համատեղ հաղթահարել մշակության և իրացման գործընթացներում ծագած դժվա­
րությունները։ 

«Արդյունք ստանալու համար պետք է կազմակերպել ոչ ավանդական մշակա­
բույսերի զանգվածային արտադրություն, որպեսզի ձևավորվի նաև կայուն շուկա։ 
Կարևորն այն է, որ այդ մշակաբույսերի պահանջարկն արդեն առկա է», - նշում է 
Գնել Մխիթարյանը։ Նրա կարծիքով, մեր երկրում աստիճանաբար մեծանում է նաև 
օրգանիկ եղանակով աճեցված գյուղատնտեսական մշակաբույսերի պահանջարկը։ 
Այս ուղղությամբ նույնպես աշխատանքներ են տարվում ֆերմերի կողմից։ 

«Աշոցքի պանրի գործարան» ՍՊԸ-ն թողարկում է 9 անուն պանրատեսակ­
ներ, որոնց գերակշռող մասը կազմում են հայկական, ավանդական լայն սպա­
ռում ունեցող պանիրները։ Արտադրում են նաև էմմէնտալ (շվեյցարական) և Չեդ­
դար (ամերիկյան) բարձր յուղային պանրատեսակները։ 

Բարձրարժեք այս պանրատեսակների արտադրությունը սկսվել է ընթացիկ 
տարում և նորույթ է շուկայում։ Ի դեպ, համային և որակական հատկանիշներով 
աչքի ընկնող այս պանրատեսակների արտադրությունը կրում է սեզոնային բնույթ, 
քանի որ դրանք պատրաստվում են ալպյան գոտիներից ստացված կաթից։ Գործա­
րանի արտադրանքի իրացման հիմն ական շուկան ապահովում են Գյումրի և Երևան 
քաղաքները։ Ընկերության տնօրեն Գեորգի Բաղդասարյանի կարծիքով, իրացման 
հետ կապված մտահոգող խնդիրներից մեկն այն է, որ հանրապետության ազգաբ­
նակչությունը, ցածր գնողունակության պատճառով, ի վիճակի չէ գնել որակյալ և 
թանկ պանիր։ Այդ իսկ պատճառով, ի տարբերություն անհամեմատ ցածրորակ և 
էժան պանիրների, գործարանի արտադրած բարձրարժեք պանիրներն իրացման 
դժվարություններ ունեն, ինչն էլ լրջորեն խոչնդոտում է արտադրության  հետագա 
զարգացմանն ու ընդլայնմանը։ 

Ընկերությունը համագործակցում է շուրջ 200 կաթ մթերող գյուղացիական 
տնտեսությունների հետ։ Աշոցքի 
տարածաշրջանում զարգացած 
է անասնաբուծությունը, յուրա­
քանչյուր ընտանիք խնամում է 
նվազագույնը 2-5 կով։ Չնայած 
այն հանգամանքին, որ պանրի 
արտադրությունը մեծ եկամուտ 
չի ապահովում, այնուամենայնիվ, 
Մուսայելյան գյուղում գործող 
այս գործարանի տնօրինությունն 
անում է հնարավորը, որպեսզի 
գյուղացիների համար նպաստա­
վոր լինեն կաթի մթերման գները։ 
Կաթի մթերումն եր կատարվում 
են  նաև հարևան գյուղերից։ 

Մշտապես արտադրանքի որակը կայուն պահելու համար խստացվել են ընդուն­
վող կաթի որակի նկատմամբ ներկայացվող պահանջները։ «Միանշանակ, անորակ 
կաթը  չի կարող գործարան մուտք գործել:  Ցածրորակ հումք բերելու պատճա­
ռով, որոշ ֆերմերների հետ նույնիսկ դադարեցրել ենք համագործակցությունը։ Ինչ 
վերաբերում է վճարումն երին, ապա այն կատարում ենք ամիսը 2 անգամ։ Երբևէ 
պարտքեր չենք կուտակում մթերված կաթի դիմաց, իսկ անհրաժեշտության դեպ­
քում նույնիսկ կանխավճար ենք տալիս»,- պատմում է Գեորգի Բաղդասարյանը։ Ի 
դեպ, գործարանում նույնպես ապահովված են սանիտարահիգիենիկ անհրաժեշտ 
պահանջները, որոնք համապատասխանեցված են միջազգային չափորոշիչներին։ 
Ըստ պրն Բաղդասարյանի` միակ խնդիրն այն է, որ արտադրական մեծ ներուժ ունե­
ցող գործարանն այսօր ստիպված է աշխատել փոքր հզորությամբ։ Նախկին ԽՍՀՄ-
ից ժառանգած տիպային գործարանի հսկայական տարածքները դեռևս մնում են 
անօգտագործելի և չշահագործվող (օգտագործվում է արտադրական տարածքի ըն­
դամենը 30 %-ը), որի դիմաց կատարվում են բոլոր վճարումն երը։ 

Ինչ վերաբերում է աշխատատեղերին, ապա նոր արտադրատեսակների թո­
ղարկման արդյունքում, դրանք մի փոքր ավելացել են, ինչը նույնպես ուրախալի 
փաստ է աշխատատեղերի լուրջ խնդիր ունեցող Աշոցքի տարածաշրջանի համար։ 
Հարկ է նշել նաև, որ «Աշոցքի պանրի գործարան» ՍՊԸ-ն իր գործունեությամբ 
նպաստում է, որպեսզի անասնաբուծության զարգացման համար նպաստավոր այս 
տարածաշրջանում ավելանա անասնագլխաքանակը, ձևավորվեն նոր գյուղացիա­
կան տնտեսություններ։ 

ԱՐԴՅՈՒՆՔՆԵՐԸ ՊԱՐԶ ԿԼԻՆԵՆ ԳԱՐՆԱՆԸ
ՀՀ գյուղատնտեսության նախարարության 

«Անասնաբուժասանիտարիայի և բուսասանիտարիա­
յի ծառայությունների կենտրոն» ՊՈԱԿ-ի մարզային 
կենտրոնի մասնաճյուղերի ագրոնոմն երը, մկնանման 
կրծողների տարածվածության մակարդակը որոշելու 
նպատակով, ընթացիկ տարվա գարնանն ու աշնանը, 
իրականացրել են մշտադիտարկումն եր։ 

«Անասնաբուժասանիտարիայի և բուսասանիտա­
րիայի ծառայությունների կենտրոն» ՊՈԱԿ-ի տնօրեն 
Արմեն Ավագյանի տեղեկացմամբ, դեռևս գարնանը 
մշտադիտարկման ենթարկված 61130 հա-ից միջին 
և բարձր վարակվածություն է արձանագրվել 34362,5 
հա-ի վրա։ Նշված տարածքներում կրծողների դեմ 
պայքարի միջոցառումն երի իրականացման նպատա­
կով, ելնելով առկա պահանջարկից, ՀՀ գյուղատնտե­
սության նախարարությունը մարզերին հատկացրել է 
2749 կգ Ռոդիֆակում-S մկնասպան թունանյութ։ Որ­
պես գրավչանյութ օգտագործվել է ցորեն և ձեթ, դրանք 
խառնելով թունանյութի հետ՝ ստացվել է մկնասպան 
պատրաստուկը։ Այն պատրաստվել է մարզային ագրո­
նոմն երի ներկայությամբ։ «Որոշ համայնքներում գրավ­
չանյութը պատրաստվում է գյուղապետարանների կող­
մից, այնուհետև՝ հատկացվում հողօգտագործողներին։ 

Օրերս աշխատանքային այցով եղանք ՀՀ Կոտայքի 
մարզի Նոր Գեղի համայնքում՝ մկնանման կրծողների 
դեմ պայքարի աշխատանքներին տեղում ծանոթանա­
լու նպատակով։  

Ի դեպ, աշխատանքները լուսաբանվել են նաև 
Հ1 հեռուստաալիքով։ Հաղորդման ընթացքում ման­
րամասն ներկայացվել է մկնասպան պատրաստու­
կի պատրաստման եղանակը», - պատմում է ՊՈԱԿ-ի 
տնօրենը։ 

Աշնանը, կրծողների տարածվածությունը որոշելու 
նպատակով, մշտադիտարկում է իրականացվել 67850 
հա-ի վրա, որի արդյունքում պարզվել է, որ 38937,5 հա 
գյուղատնտեսական նշանակության հողատարածքներ 
ունեցել են միջին և բարձր վարակվածություն։ Պայքա­
րի միջոցառումն երի իրականացման նպատակով, ՀՀ 
գյուղատնտեսության նախարարությունը աշնանը մար­
զերին հատկացրել է 3115  կգ մկնասպան թունանյութ։

«Պայքարի միջոցառումն երի իրականացումից 10 
օր հետո, մեր մասնագետները տեղերում կատարում 
են ուսումն ասիրություններ՝ տարված աշխատանքների 
արդյունավետությունը որոշելու նպատակով։ 

Պարզվում է, որ Հայաստանի հողատարածքներն 
ունեն մկնանման կրծողների վարակվածության միջին 

աստիճան։ Պայքարի աշխատանքները, ըստ ուսում­
նասիրությունների նախնական տվյալների,  նույնպես 
ապահովել են միջին արդյունք,- հավելում է Արմեն 
Ավագյանը։ 

Ձմռան շրջանում մկնանման կրծողները կարող են 
ոչնչանալ նաև բնական ճանապարհով՝ ցածր ջերմաս­
տիճանի և ձյան ծածկույթի բարակ շերտի առկայության 
դեպքում։ Ինչ վերաբերում է կատարված աշխատանք­
ների արդյունավետության վերջնական գնահատմանը, 
ապա այն ավելի հստակ կերևա գարնանը։ 

Իմ անունը Լինդա Բիչ է, ես 25 
տարեկան եմ, Էրասմուս փոխանակ­
ման ծրագրով Գերմանիայից Հայաս­
տան՝ Ագրարային համալսարանի Ագ­
րոբիզնեսի ուսուցման կենտրոնում և 
Գինու ակադեմիայում սովորելու եկած 
ուսանող: Բակալավրիատում ուսում­
նասիրել եմ Գինու միջազգային բիզ­
նես առարկան: Ներկայումս ուսումս 
շարունակում եմ Գիսենի Յուստուս-Լի­
բիգ համալսարանի և Գայզենհայմի 
համալսարանի համատեղ մագիստրո­
սական ծրագրում:

Երևանում ապրեցի և սովորեցի` 
սկսած հունիսի կեսից մինչև սեպտեմ­
բերի վերջ: Հավանաբար, շատերը 
կհարցնեն՝ Էրասմուսի փոխանակման 
ծրագրին մասնակցելու համար ինչու եմ 
ընտրել հենց Հայաստանը: Պատասխա­
նը շատ պարզ է. ուսումն առությանս ըն­
թացքում այնպես պատահեց, որ մի զե­
կույց ներկայացրեցի Հայաստանի գինե­
գործության մասին, որից հետո սկսեցի 
լրջորեն հետաքրքրվել այս հինավուրց և 
հրաշալի երկրով: Երկու տարի անց ինձ 
վերջապես հաջողվեց Հայաստան գալ:

Նախ ես հաճախեցի ԱՈՒԿ-ի և Գի­

նու ակադեմիայի որոշ առարկաների 
դասերին՝ Վիճակագրություն, Գործա­
րար անգլերեն, Գինու քիմիա և միկրո­
կենսաբանություն, Գինու արտադրութ­
յուն և Գինու բիզնես: Այն  իմ կրթական 
մակարդակը բարձրացնելու և անգլերե­
նի իմացությունս բարելավելու մեծ հնա­
րավորություն էր: Բացի այդ, այստեղ ես 
հանդիպեցի ուսման և ապագա մասնա­
գիտական կարիերայի մեջ հաջողութ­
յունների ձգտող մեծ թվով երիտասարդ­
ների: Առաջին շաբաթների ընթացքում 
ես ցնցված էի համակուրսեցիներիս բա­
րությամբ ու հոգատարությամբ: Միայն 
մի քանի օր պահանջվեց, որ այստեղ 
ես ինձ զգամ ինչպես սեփական տանը: 
Երկրորդ նպատակս` մագիստրոսական 
թեզիս համար տվյալներ հավաքելն էր. 
թեզիս թեման է՝ «Հայաստանի գինու 
արդյունաբերության մրցունակությու­
նը»: Ուստի ես ոչ միայն պարզապես 
այցելում էի գինեգործարաններ, այլև  
հաճույքով օգնում բոլոր աշխատանքնե­
րում:  Ուրախ եմ, որ բավականին խորը 
պատկերացում կազմեցի Հայաստանում 

զարգացման աննախադեպ փուլ թևա­
կոխած գինեգործության ոլորտի մասին:

Վերջին երկու շաբաթը խիստ հա­
գեցած էր դասերով ու ստուգարքներով, 
չնկատեցի, թե ինչպես անցավ: Բայց 
ուսումից բացի, ես նաև սիրում էի վա­
յելել Հայաստանը: Ազատ ժամանակս 
անցկացնում էի ԱՈՒԿ-ի կամ Գինու 
ակադեմիայի իմ ընկերների հետ: Միա­
ժամանակ շատ էի սիրում վայելել անու­
շահամ հայկական գինի և Հայաստանի 
համն ու կենսակերպը ներկայացնող, իմ 
պաշտամունքը դարձած հայկական խո­

հանոցը: Իսկ սեղանապետի (որի ավելի 
տարածված տարբերակը թամադան է) 
ավանդույթին և ինստիտուտին պարզա­
պես սիրահարված եմ:

Սիրում էի ամառային տաք երեկո­
ներին զբոսնել Երևանի փողոցներում՝ 
վայելելով զբոսայգիների, սրճարաննե­
րի, փաբերի, բարերի ու ռեստորանների 
ստեղծած մթնոլորտը: Դա մի առանձ­
նահատուկ բան է ինձ համար, որով­
հետև նման մշակույթ մենք չունենք Գեր­
մանիայում (իհարկե՝ կլիմայական պայ­
մանների պատճառով…): Բայց Երևանը 
միակ վայրը չէ, որտեղ ինձ կարելի էր 

գտնել: Շաբաթվա վերջերին ես փորձում 
էի դուրս գալ քաղաքից և արշավների 
մասնակցել մարզերում՝ տեսարարժան 
վայրերով հիանալու, ինչպես նաև  հա­
յաստանյան լանդշաֆտների բնական 
գեղեցկությունը վայելելու և հայաստան­
յան բարեբեր հողի վրա հայ գյուղացու 
ստեղծարար աշխատանքի ընթացքին 
հետևելու համար. չէ որ հենց նա է արա­
րողն այն ամենի, ինչ դրվում է երևան­
յան սրճարանների ու ռեստորանների 
սեղաններին: Երբեմն խիստ շոգ օրե­
րին, ընկերներիս հետ գնում էի Սևանում 
լողալու: 

Ուսանողական փոխանակման 
ծրագրով ինձ համար նախատեսված 
ժամանակահատվածն ավարտվեց այն 
ժամանակ, երբ սկսվել էր երևանյան 
զով ու գեղեցիկ ոսկե աշունը: Բայց ես 
Հայաստանից հայրենիք վերադարձա 
ուրախ ու թեթև սրտով և այն հույսով, որ 
նորից կտեսնեմ Հայաստանը, իմ հայ ու 
վրացի ընկերներին:

Լինդա Բիչ 
Գայզենհայմի համալսարան

Հիվանդության բնութագիրը:  Թռչնագրիպը խիստ հպավարակային 
վտանգավոր վիրուսային հիվանդություն է, որը բնորոշ է սեպտիցեմիայով, շնչա­
ռական և մարսողական համակարգերի ախտահարումն երով: 

Տարածվածությունը: Հիվանդությունն առաջին անգամ արձանագրվել է 
1878թ.,  Իտալիայում, այնուհետև  տարածվել է մի շարք երկրներում: Թռչնագ­
րիպը լուրջ հետևանքներ է   թողնում ընտանի, վայրի թռչունների, ինչպես նաև 
խոզերի, խոշոր եղջերավոր կենդանիների և մարդկանց օրգանիզմի  վրա, որն էլ 
միջազգային հանրության մեջ մտահոգություն  է առաջացնում: Թռչնագրիպի հա­
րուցիչն է H5N1 վիրուսի տարատեսակը, որի կողմից առաջացրած  համաճարա­
կային բռնըկումն  առաջին անգամ գրանցվել է Կորեայի հանրապետությունում`  
2003 թ. և այժմ էլ շարունակվում է: Չնայած ձեռնարկվող մի շարք կանխարգելիչ 
միջոցառումն երի` համաճարակներ գրանցվում են Թայլանդում, Վիետնամում, 
Ինդոնեզիայում, Չինաստանում, Ռուսաստանում, Թուրքիայում, Ռումինիայում, 
Ուկրաինայում, Ադրբեջանում, Վրաստանում և այլ երկրներում, իսկ Հայաստանի 
Հանրապետությունում այն դեռևս չի գրանցվել: Վերջին տվյալների համաձայն, 
վիրուսով վարակվել են  5500 մարդ, իսկ մահացությունը կազմել է հիվանդնե­
րի  50%-ը: Գիտնականները կարծում են, որ ապագայում թռչնագրիպի վիրուսը 

կարող է այնպիսի փոփոխություների ենթարկվել, որ հնարավոր կլինի  վերջինիս 
մարդուն փոխանցվելը:            	

Հարուցիչը: Օրթոմիքսովիրուսների ընտանիքի, միքսովիրուսների սեռին  
պատկանող, 90-130 նմ. մեծության  ՌՆԹ պարունակող վիրուս է: Ըստ կոմպլե­
մենտ կապող հակածնի`  այն ազգակցական կապ ունի մարդու, ձիերի, խոզերի, 
գրիպի վիրուսների A տիպի  հետ:  Շիճուկաբանական B տիպով վարակվում են  
մարդը, ծովարջերը, իսկ շիճուկաբանական C տիպով՝ մարդը և խոզերը: Վի­
րուսն օժտված է մարդկանց, կաթնասունների և տարբեր տեսակի թռչունների   
էրիթրոցիտների հեմագլյուտինացնող հատկությամբ: Հանդիպում  են վիրուսի 24 
շիճուկաբանական տիպեր: Վիրուսի շտամն երը ունեն երկու հիմն ական մակերե­
սային հակածիններ, հեմագլյուտինին (H) և նեյրամինադազա (N): Գոյություն ու­
նեն նաև H-ի և N-ի բազմաթիվ տարատեսակները, սակայն առավել տարածված 
և ախտածին վիրուսներ են համարվում H5N1-ը և H7N1-ը: Վարակված թռչուն­
ների օրգանիզմում հարուցչի նկատմամբ սինթեզվում են վիրուս չեզոքացնող, 
կոմպլեմենտ կապող հակամարմիններ և հակահեմագլյուտինիններ:

Վիրուսի կենսունակությունը:  Շրջակա միջավայրում գրիպի հարուցիչը կա­
րող է գոյատևել երկար ժամանակ, հատկապես ցուրտ ու խոնավ պայմաններում 
և  կայուն է pH= 5-5,8 արժեքի տիրույթում: Վիրուսը լճային ջրերում  22 0C-ի պայ­
մաններում պահպաանվում է  4 օր,  00 C-ում` 30 օր, իսկ թռչնաղբում`  4 0 C-ում 
35 օր:  Սառեցված դիակում, մսեղիքում` 105-300 օր, իսկ (-80 0C) պահպանվում 
է երկար ժամանակ: Անկայուն է բարձր ջերմաստիճանի և ախտահանիչ նյութերի 
նկատմամաբ: Թռչնամսի ջերմային մշակումից վիրուսը   ոչնչանում է` 70 0C`  30 
րոպե հետո, 75 0C-ում` 5 րոպե հետո, իսկ 80 0C -ում` 1 րոպե հետո: 

Համաճարակաբանական տվյալները:  Թռչնագրիպի վարակն ընթանում է 
համաճարակի ձևով, որի ինտենսիվությունը հասնում է մինչև 90-1000/0, իսկ ան­
կումն երը կազմում  են գրեթե 1000/0 (նկ. 3): Սուր ընթացքի դեպքում  անկումն երը 
սկսվում են հիվանդության առաջին իսկ նշանների երևան գալուց հետո 24-48 
ժամվա ընթացքում, երբեմն` մեկ շաբաթ անց: Վիրուսը  կարելի է անջատել այն 
լճերի ջրերից, որտեղ կան վայրի ջրլող թռչուններ: 

Թռչնագրիպի վիրուսի նկատամբ ընկալունակ են ընտանի և վայրի, նաև  
ջրլող թռչուններն ավելի շատ հիվանդանում են 7-45 օրական բադերը: Առավել 
զգայունակ են հավերը, լորերն ու հնդկահավերը, վարակման են ենթակա նաև 
փասիաները, խայտահավերը, աղավն իները և ջայլամն երը, իսկ բադերը հանդի­
սանում են վիրուսի  հիմն ական կրողները: Լաբորատոր կենդանիներից ընկալու­
նակ են մկները, ճագարները և ծովախոզուկները: Հիվանդության հարուցչի աղբ­
յուր  կարող են լինել հիվանդ, հիվանդացած-առողջացած թռչունները: Վիրուսն  
արտաքին միջավայր է արտազատվում  քթի, աչքերի, բերանի լորձահոսքի, 
ինչպես նաև ձվի և  արտաթորանքի միջոցով: Այն օրգանիզմ է ներթափանցում 
շնչառական, մարսողական և ամբողջականությունը խախտված մաշկի միջոցով: 
Վարակված հավերից մի քանիսը կարող են առողջանալ, սակայն ձվատվությու­
նը չի վերականգնվում:

Ախտածնությունը: Շնչառական համակարգով ներթափանցած հարուցիչ­
ներն  ակտիվորեն վերարտադրվում են լորձաթաղանթների էպիթելային բջիջնե­
րում և անցնում արյան մեջ: Վիրուսը վարակումից մի քանի ժամ անց կլանվում է 

արյան ձևավոր տարերի կողմից և տարածվում  ամ­
բողջ օրգանիզմում, որի ազդեցությունից քայքայվում 
են արյան մազանոթների պատերը` առաջացնելով 
բազմաթիվ  և բազմաբնույթ արյան զեղումն եր և այ­
տուցներ:

Ընթացքը և նշանները:  Թռչնագրիպի կլինի­
կական նշանները փոփոխական են, դրանք հիմն ա­
կանում կախված են վիրուսի վարակունակությունից, 
վարակված թռչունների տեսակներից, հասակից, 
պահվածքից, վիրուսային կամ մանրէական այլ  հի­
վանդություններից: Հիմն ական նշաններն արտա­
հայտվում են սուր ընթացքի դեպքում: Թռչուններն 
անտարբեր են արտաքին ազդակների նկատմամբ, 
կորցնում են ախորժակը և նվազում է ձվատվությու­
նը: Հիվանդ թռչունների աչքերն արցունքակալված 
են, տեսանելի լորձաթաղանթներն ու կոպերն` այ­
տուցված  և  արյունալցված, կատարն ու գինդերը` 
կապտած, սրունքները` արյունազեղված:  Քթանց­
քերից, բերանից հոսում է ծորացող լորձ: Առանձին 
թռչունների մոտ նկատվում են այտուցներ` գլխի, 
պարանոցի, մորուքի և կտնառքի ենթամաշկային 
հատվածներում: Ախտահարված թռչունների քթանց­
քերից ծորացող լորձահոսքի և փետուրների սոսնձ­
ման հետևանքով գլուխը նմանվում է ոզնու: Հիվանդ­
ների մարմն ի ջերմաստիճանը բարձրանում է մինչև 
440C-ը, իսկ անկումից առաջ իջնում է մոտ 140C-ով: 
Թոքերի ախտահարման հետևանքով շնչառական 
շարժումն երն արագացած են, միևնույն ժամանակ 
լսվում  են խզզոցներ, հազ և փռշտոց: Մարսողական 
ուղիների ֆունկցիայի խանգարման հետևանքով 
կղանքը լինում է դարչնա-կանաչավուն: Հիվանդութ­
յան բարդացման հետևանքով զարգանում են նյար­
դային երևույթները, իսկ անկումից առաջ նկատ­
վում են դողի նշաններ և  թևերի մկանների ջղաձիգ 
կծկումն եր: Հիվանդ հավերի և հնդկահավերի  կլի­
նիկական նշանները շատ նման են միմյանց: Հիվան­
դության սկզբնական շրջանում  հավկիթները լինում 
են անկեղև: 

Թռչնագրիպը մարդկանց մոտ արտահայտվում 
է տենդով, կոկորդի բորբոքումով, հազով, մկանային 
ցավով, շաղկապենու բորբոքումով, թոքաբորբով և 
շնչառական համակարգի ախտահարումով:

Ախտաբանա-անատոմիական փոփոխություն­
ները: Հիվանդության գերսուր ընթացքի դեպքում 
սատկած թռչունների մոտ տեսանելի ախտաբանա­
կան փոփոխություններ չեն նկատվում, իսկ սուրի 
ժամանակ հիմն ականում ախտահարված են լինում 
թոքերը (արյունազեղումն եր, այտուցներ և արյունա­
լեցում):  

Բարձր ախտածին վիրուսների դեպքում` սատ­
կած թռչունների ներքին օրգաններում նկատվում 
են զանգվածային  արյունազեղումն եր և, դեղնավուն 
մեռուկային օջախներ` շճաթաղանթների,  որովայ­
նամիզի, որովայնային ճարպի ինչպես նաև ենթաս­
տամոքսային գեղձի, լյարդի, փայծաղի, երիկամն երի 
և թոքերի վրա: Արյունազեղումն եր կարող են նկատ­
վել  նաև քուջում, մասնավորապես` կերակրափո­
ղի  միացման  հատվածում: Թույլ ախտածին վիրու­
սի դեպքում վարակված կենդանիների սինուսային 
խորշերում կարող են դիտվել քերծվածքներ, շճա­
ֆիբրինոզային և լորձաթարախային բորբոքումն եր, 
իսկ  լիատարիք  թռչունների որովայնում  նկատվում 
են բորբոքումն եր և դեղնուցային պերիտոնիտ:  

Ախտորոշում: Կատարվում է համաճարակաբա­
նական, կլինիկական նշանների, ախտաբանաանա­
տոմիական տվյալներով, ինչպես նաև վիրուսաբա­
նական, շիճուկաբանական՝ հեմագլյուտինացման, 
հեմագլյուտինացման կասեցման ռեակցիաներով, 
իմունակենսաբանական  փորձերի և լաբորատոր 
ստուգումն երի (թեսթավորում) միջոցով: Սատկած 
թռչուններից վերցնում են կոկորդաըմպանային լոր­
ձը, թոքերը, փայծաղը, լյարդը, երիկամն երը, սիրտը, 
աղիների պարունակությունը, իսկ հիվանդներից ար­
յունը, թռչնաղբը կամ կոյանցքային քսուքը: Նմուշնե­
րը տեղադրվում են հակաբիոտիկներ պարունակող 
իզոտոնիկ լուծույթում` pH=7,0-7,4: Հյուսվածքների և 
շնչափողային քսուքների նմուշների համար նախա­
տեսված հակաբիոտիկների տեսակները և բաժնե­
չափը  տարբեր են, այսպես` պենիցիլին` 1000 ԱՄ/

մլ, գենտամիցին` 50 մկգ/մլ, ստրեպտոմիցինը 2 մգ/
մլ, իսկ թռչնաղբի և կոյանցքի քսուքի համար օգտա­
գործվում է 5 անգամ ավելի բարձր խտությամբ: Թռչ­
նաղբը և աղացված հյուսվածքները նոսրացվում են  
1:10-20-ի հարաբերակցությամբ հակաբիոտիկների 
լուծույթում` թողնելով 1-2 ժամ սենյակային ջերմաս­
տիճանում: Թեսթավորումը պետք է կատարել հնա­
րավորինս շուտ, եթե  հնարավոր չէ արագ թեսթավո­
րել, այն կարելի է  պահել մինչև 4 օր, 4 0C պայման­
ներում: Հետազոտվող նմուշներն առանց բուֆերա­
յին լուծույթի կարելի է պահել  երկար տարիներ`  -80 
0C պայմաններում:

Նվազագույն պահանջներ. 
*Իրուսի անջատում ձվերից, «A» տեսակի գրիպի 

վիրուսի բացահայտում, հեմագլյուտինինի և նեյրա­
մինադազայի տեսակի որոշում: 

*Շիճուկային ստուգում, այդ թվում` ELISA (մատ­
րիցային սպիտակուցի հակամարմին), հեմագլուտի­
նինի ինհիբիցիայի թեսթ:

*Հակածնի հայտնաբերում` ELISA կամ հեմագլ­
յուտինացիայի թեսթավորում:

*Նեյրամինադազայի հակածնի բացահայ­
տում:Հավերի վարակումից հետո անջատված վիրու­
սի ախտածնության աստիճանի որոշում: 

*Պոլիմերազի շղթայական ռեակցիայով (ՊՇՌ) 
վիրուսի գենոմի արագ որոշում:

Այս մեթոդները նկարագրված են OIF-ձեռնար­
կում:

Տարբերակիչ ախտորոշում: Թռչնագրիպը 
պետք է տարբերակել նյուքասլյան հիվանդությու­
նից, ինֆեկցիոն լարինգոտրախեիտից, բադերի 
ժանտախտից, ինֆեկցիոն բրոնխիտից,  ինֆեկցիոն 
միկոպլազմոզից,  պաստերելյոզից և թունավորում­
ներից:

Բուժում: Անարդյունավետ է: Հիվանդներին 
անարյուն եղանակով ոչնչացնում են:

 Իմունիտետ: Հիվանդացած առողջացած 
թռչունները ձեռք են բերում 6 ամիս տևողությամբ 
հետինֆեկցիոն իմունիտետ: Ակտիվազրկված էմուլ­
սացված պատվաստանյութերը պատրաստված են 
վարակված  հավի սաղմի շուրջպտղային (ալանտոի­
սային) հեղուկից: Պատվաստում են 45 օրականից 
բարձր հասակի հավերին, հնդկահավերին և բա­
դերին, այն ներարկվում է երկնվագ, 30 օր ընդմի­
ջումով, ենթամաշկային եղանակով: Լիատարիք և 
երկարակյաց թռչուններին (սագեր, դեղին հավեր) 
պետք է ներարկել ավելի մեծ բաժնեչափով: Ծաղկի 
ռեկոմբինանտ պատվաստանյութը կարելի է օգտա­
գործել մեկ օրական ճտերի պատվաստման համար` 
ծաղկի  պատվաստանյութի հրահանգի համաձայն: 
Ծաղկախտի պատվաստանյութը լիատարիք և երկա­
րակյաց թռչունների (սագեր, դեղին հավեր) համար 
կիրառելի չէ: 

Կենդանի ռեկոմբինանտ վակցինաներ ԹԳ-ի 
նկատմամբ, որտեղ որպես վեկտոր, օգտագործում 
են ծաղկի, նյուքասլյան հիվանդության, ինֆեկցիոն 
լարինգոտրախեիտի վիրուսներ, որոնց մեջ ներդր­
վում է թռչնագրիպի վիրուսի ժառանգական նյութը: 
Այն օգտագործվում է բոլոր տարիքի թռչունների 
պատվաստման համար: Խորհուրդ չի տրվում կի­
րառել թուլացված կենդանի վիրուսից պատրաստ­
ված պատվաստանյութը, քանի որ  վիրուսը  կարող 
է մուտացիայի ենթարկվել և վերամիավորվելով գրի­
պի այլ վիրուսների հետ` դառնալով վարակունակ:  

Պետք է նշել, որ թռչունները լիարժեք պաշտպանված 
չեն վարակումից, սակայն  ավելի հեշտ են տանում 
հիվանդությունը:  

Կանխարգելման և պայքարի միջոցառումն եը: 
Հսկողություն սահմանել և  պատվաստանյութը կի­
րառել սահմանամերձ գոտիներում: Աշխատողները 
պետք է կրեն անհատական պաշտպանիչ միջոցներ`  
անջրաթափանց գոգնոցներ, միանվագ օգտագործ­
ման   P2, N97 շնչադիմակներ, ռետինե ձեռնոցներ, 
ռետինե կոշիկներ և ակնոցներ:  Իրերն  օգտագոր­
ծելուց հետո վնասազերծել: Աշխատողները պետք 
է հետևեն իրենց առոջությանը, անհրաժեշտության 
դեպքում դիմեն առողջապահության մասնագետնե­
րին: Անմիջապես հայտարարել կարանտին վարակ­
ված գոտում, տարածքներում, տնտեսություններում 
և ստուգել վարակի տարածման սահմանները:   

Հավազգիներին, հնդկահավերին, աղավն ինե­
րին, սիրամարգներին հարկադիր  պատվաստել նյու­
քասլ հիվանդության նկատմամբ: Արգելել թռչունների, 
դրանց մսի վաճառքը, իսկ սատկած և հիվանդ թռչուն­
ներին չօգտագործել որպես անասնակեր: Ակնհայտ 
հիվանդ և հիվանդության մեջ կասկածվող թռչուննե­
րին ոչնչացնել անարյուն եղանակով և այրել դիակնե­
րի հետ միասին: Սահմանափակված տարածքներում 
արգելել թռչունների տեղաշարժը և կատարել ինտեն­
սիվ հսկողություն: Խորհուրդ է տրվում ստուգումն եր 
կատարել վայրի թռչունների   նկատմամբ և արգելել 
նրանց մուտքը տվյալ տարածքներ:

 Սպանդը կատարել տեղում, ըստ հրահանգի: 
Կարելի է օգտագործել ` Ածխաթթու գազ` CO2  - ած­
խածնի երկօքսիդ, 17. 5կգ/1000մ2, տարածվում է 30 
րոպեի ընթացքում, մահը վրա է հասնում 15 րոպեից: 
1մ3. գազը նախատեսված է  150 թռչնի  (1.8 կգ մի­
ջին քաշով) համար: Շմոլ գազ` CO-ածխածնի օքսիդ, 
8կգ/1000մ2 տարածվում է 30 րոպեի ընթացքում, մա­
հը վրա է հասնում 15 րոպեից: Մեծ քանակությամբ 
թռչունների բնաջնջման համար օգտագործում են  
նատրիումի ֆենոբարբիտալ, որը լուծում են խմելու 
ջրի մեջ և տալիս թրջուններին:

  Թռչնաղբը կարելի հորել  թռչնի մսեղիքի, ծղո­
տի, օգտագործվող իրերի հետ միասին: 

Տարածքում առկա կերերը վարակազերծել ծխա­
համան միջոցով, անհրաժեշտության դեպքում, այրել: 
Ախտահանել բոլոր օբյեկտները քիմիական, ֆիզի­
կական մեթոդներով: Կարանտինը տնտեսությունից 
վերացնում են սպանդի ենթարկելուց, եզրափակիչ 
ախտահանություն կատարելուց 21 օր հետո, իսկ նոր 
թռչունների համալրումը թույլատրում է 6 ամիս հետո 
միայն: 

Առողջապահության մասնագետների հետ միա­
սին, բնակչությանը  տեղեկացնել թռչուններից 
մարդկանց վարակի փոխանցման վտանգի մասին: 
Զգուշացնել թույլ, հիվանդ մարդկանց  և  երեխանե­
րին չշփվել վարակված և  վարակի մեջ կասկածվող, 
ինչպես նաև սատկած թռչունների դիակների հետ: 
Մարդկանց պատվաստել մարդու գրիպի պատվաս­
տանյութով:

                         Մարիամ Սարգսյան  
ՀԱԱՀ

Անասնաբուժական գիտությունների դոկտոր

Գրիպից սատկած թռչունների դիակների ոչնչացում

Հարգելի  քաղաքացիներ,
Տեղեկացնում ենք, որ Գյուղատնտեսական հանրագի­

տարան ձեռք բերելու համար կարող եք զանգահարել 
011 52 48 34  հեռախոսահամարով:
Հանրագիտարաններն առկա են նաև Գյուղատնտե­

սության աջակցության մարզային կենտրոններում, ինչպես 
նաև՝ «Նոյան Տապան» և «Բուկինիստ» գրատներում:

Ð²Úî²ð²ðàôÂÚàôÜÜºð

ՆԱՐՆՋԻ ՊԱՏՄՈՒԹՅՈՒՆԸ
Նարինջ անվանումը հայերենը փոխառել է 

հնդկերենից՝ պարսկերենի միջոցով. նշանակում 
է պղնձագույն: Այդ նույն անվանումն արաբերե­
նից «նարանժի» ձևով փոխանցվել է ֆրանսերե­
նին, ապա վերածվել օրանժի: Նարնջի ֆրանսե­
րեն «օրանժ»  անվանումից է առաջացել «օրան­
ժերեա» (ջերմատուն) հասկացությունը, որով­
հետև սկզբնական շրջանում ջերմատներում 
աճեցրել են միայն նարինջ: Իսկ նրա «ապելսին» 
անվանումն առաջացել է գերմաներեն «ապֆել»՝ 
խնձոր, ու «սինա»՝ Չինաստան բառերից և նշա­
նակում է չինական խնձոր:

Նարնջի ծառի պտուղը (Citrus sinensis) ման­
դարինի (Citrus reticulata) և  պոմելոյի (Citrus 
maxima) խառնուրդ է։ Ենթադրվում է, որ նարինջ 
սկսել են մշակել մոտ 4 հազ. տարի առաջ, Հարա­
վարևելյան Ասիայում: XV դարում, այն Եվրոպա են 
տարել պորտուգալացիները:

 Ծառի բարձրությունը 7–9 մ է, սակայն բեր­
քավահաքը դյուրինացնելու նպատակով, ստեղծ­
վել են կարճահասակ սորտեր: Ծառը բավականին 
բարձր է, իսկ ամբողջաեզր տերևները միացած են 
թևավոր ցողուններին` միջանկյալ լայն հոդի միջո­
ցով։

Նարնջենի քաղցրի սպիտակ ծաղիկներն Ար­
ևելքում համարվել են սիրո, իսկ Հունաստանում` 
Դիանա աստվածուհու խորհրդանիշը։ Իսլամում 
նարնջենու ծաղիկը համարվել է պտղաբերության 
խորհրդանիշ, այն հյուսել են հարսնացուների մա­
զերին և զարդարել հագուստը։

Կարևոր է իմանալ, որ պահպանման ժամ­
կետն ավելացնելու նպատակով, պտղի արտա­
քին (դեղնանարնջագույն, իսկ երբեմն` կարմիր, 
շերտը մշակում են մոմով:Ամստերդամում ապրիլը 
հայտնի է նարնջի յուրահատուկ տոնով: Այդ օրը 
հոլանդական մայրաքաղաքում սկսվում է իրական 
նարնջագույն հեղափոխություն: Տոնը տևում է 3 
շաբաթ: Ապրիլի 30-ին բոլորը կրում են նարնջա­
գույն վերնաշապիկներ և գլխարկներ, պատերին 
ամրացնում են տարբեր նարնջագույն պաստառ­
ներ ու սկսում են պարել և ուրախանալ: Առաջին 
անգամ սկսել են նշել 1885 թ.-ից: Նարնջի հանդեպ 
սերը կապվում է հայրենասիրական զգացումն ե­
րի հետ: Այդ օրը հոլանդացիները նշում են իրենց 
թագուհու թագադրման օրը: 72-ամյա Բեատրիսի, 
ով թագավորում է (ոչ իրական) 1980 թ.ից սկսած: 
Նարնջի տոնը շատ օգտակար տոն է. այն բարձ­
րացնում է հոլանդացիների դիմադրողականութ­
յունը, ինչպես նաև տրամադրությունը: Տոնն ունի 
կարգախոս: «Կերեք նարինջ և չեք հիվանդանա»: 
Պատկերներով փորձում են զարմացնել միմյանց: 

ՆԱՐՆՋԻ ՕԳՏԱԿԱՐ ՀԱՏԿՈՒԹՅ ՈՒՆՆԵՐԸ
Պտղամսում կան 6-8 տոկոս (քաղցր տեսակնե­
րում` 15 տոկոս) շաքարներ, 1-2 տոկոս կիտրոնաթ­

թու, գլիկոզիդ նարինգին, ֆիտոնցիդներ, եթերա­
յին յուղեր, ներկանյութեր, ինոզիտ և ռուտին։

* Նարնջի կեղևն ունի առնվազն 3 օգտակար 

հատկություններ. Կարգավորում է խոլեստերինի 
մակարդակն օրգանիզմում և հեռացնում է վնա­
սակար նյութերը,

* Ճնշում է աղիքային որդերի և պաթոգեն (ոչ 
օգտակար) միկրոօրգանիզմն երի կենսունակութ­
յունը,

* Կեղևում պարունակվող շաքարները (ար­
տաքին շերտի տակ) խթանում են ուղեղի աշխա­
տանքն ու ամրացնում հիշողությունը։

* Կեղևում պարունակվող մեծաքանակ ֆի­
տոնցիդները մաքրում են օդը մանրէներից։

Նարնջի հյութը կարգավորում է ճարպերի 
փոխանակությունը, նվազեցնում ցածր խտություն 
ունեցող ճարպասպիտակուցների (վատ խոլեստե­
րինի) մակարդակն արյան մեջ, կարգավորում է 
մարսողությունը, ունի նիհարեցնող հատկություն։ 
Ըստ իտալացի գիտնականների` կարմիր պտղա­
միս ունցող նարինջը կանխարգելում է գիրությու­
նը և ուռուցքների առաջացման հավանականութ­
յունը։ Հյութը քամելուց առաջ նարինջը 10-15 րոպե 
պահեք գոլ ջրի մեջ։

Նարնջից ստացվում է եթերային յուղ, որը վա­
ճառվում է դեղատներում։ Օգտագործվում է արո­
մաթերապիայում` հորմոնալ խանգարումն երի, 
հիպերտոնիայի, դեպրեսիայի, լեղաքարային հի­
վանդության, փորկապության, դիսբակտերիոզի, 
սրտի աշխատանքի խանգարումն երի դեպքում։ 
Նարնջի եթերային յուղը վերականգնում է մաշկի 
առաձգականությունը, պաշտպանում է անքնութ­
յունից, հանգստացնում է նյարդային համակարգը։

Լիլիթ Գասպարյան

ՁՄԵՌԱՅԻՆ ՍՆՆԴԱԿԱՐԳ
Հատուկ սննդակարգ ցուրտ օրերի համար. օգտակար է 

բոլոր նրանց համար, ովքեր հատկապես զգում են արևի պա­
կասը և ցանկալի կլիներ սննդակարգը հարմարեցնել եղանա­
կին:  Չնայած կալորիաների մեր պահանջը ամառվա և ձմեռվա 
համար շատ չի տարբերվում, այնուամենայնիվ, մենք կարիք ու­
նենք զանազանելու մեր ճաշացանկը: Մեր օրգանիզմը կարիք 
ունի սննդամթերքից ստացվող էներգիայի ավելի մեծ չափա­
բաժնի, այնպես որ այն նույնիսկ կարող է առաջացնել ջերմութ­
յան բալանս, այս է պատճառը, որ մենք ուզում ենք ուտել ավելի 
առատ և ավելի կալորիական ուտելիք:

Ի՞ՆՉ ՈՒՏԵԼ ԵՎ ԻՆՉԻ՞Ց ԽՈՒՍԱՓԵԼ
Ձավարեղենը,  պատիճավոր  բույսերը,  անյուղ միսը,  լյար­

դը  երկաթի և B, E վիտամինների լավ աղբյուր են, որոնց պա­
կասը հանգեցնում է հոգնածության:  Օրվա  մեջ  ճաշելու  քանա­
կը շատ կարևոր է, օրական` չորս անգամն ամենաքիչն է: Երեք 
ժամը մեկ ուտելով` մենք կպահպանենք մեր օրգանիզմի ճիշտ 
ջերմային բալանսը:

Համեստ  նախաճաշը  պաշտպանում է ցրտից, մենք ավելի 
արագ ենք ճարպեր այրում առավոտյան. այդ պատճառով շատ 
ճարպային հանգույցներ ձեռք չենք բերում, միևնույն ժամա­
նակ  մեր օրգանիզմն ավելի լավ է յուրացնում սնուցիչ տարրերը:

 Բանջարեղեն և մրգեր. լոլիկ, պղպեղ, բրոկոլի, բրյուսելյան 
կաղամբ, հազար, նեխուր, նարինջ, թուրինջ, սեխ, կիվի, մրգեր, 
որոնք պարունակում են A, C, E վիտամիններ (օգնում են օգտա­
գործել սննդի մեջ եղած էներգիան և խթանում իմունային համա­
կարգը), պետք է ավելացվեն ամեն ճաշին:

Կաթնամթերքը,  թռչնամիսը,  ձուկը,  հորթի միսը,  ընդեղե­
նը,  հացահատիկները,  կաղամբը,  ընկույզը   B խմբի վիտամին­
ների աղբյուր են, որոնք կարևոր են իմունային համակարգի հա­
մար և իրենց հակադեպրեսանտ հատկանիշների համար: Միսը, 
պատիճավոր բույսերը, ներառյալ ոսպը և տարբեր ձավարեղենը 
ապահովում են մեզ երկաթի ճիշտ չափաքանակով՝ պաշտպանե­
լով մեր օրգանիզմը սակավարյունությունից և ցածր  դիմադրողա­
կանույթյունից:

Ամբողջական հացահատիկի և ցորենի հացը, մանրաթե­
լեր պարունակող ձավարեղենը սնուցում են և միևնույն ժա­
մանակ   էներգիայի  լավ  աղբյուր  են օրգանիզմի համար,  ինչը 
ձմեռվա ընթացքում 50 %-ով պետք է ապահովի ածխաջրերի 
միջոցով: Ձուկը, թռչնամիսը, ձուն, բրոկոլին, եգիպտացորե­
նը, հունական ոլոռը  մեր  օրգանիզմը  հարստացնում  են  քրո­
մով, ինչը փակում է ախորժակը քաղցրեղենի հանդեպ: Պա­
տիճավոր բույսերը, սոյան, կտավատի սերմը, քնջութի սերմը, 
աբողջական հացահատիկից մթերքները, ձուկը, ընկույզը, սեր­
մերը, ձուկը, բրոկոլին  արագացնում  են  նյութափոխանակութ­
յունը  և մարսողությունը, չնայած  պարունակում  են  ճարպեր: 
     Կաթը, կաթնամթերքը, ձավարեղենը, պատիճավոր բույսե­
րը, սոյան, ձուկը (փշերով) նույնպես առաջացնում են  հագեցվա­
ծության   զգացում, որպես կալցիումով հարուստ տարրեր: Սպի­
տակ  հացի,  թխվածքների  և  թխվածքաբլիթների  օգտագործ­
ման նվազեցումը կպաշտպանի ավելորդ և գիրացնող  շաքարնե­
րի վտանգից:

Ամենակարևոր բանն այն է, որ մեր սննդակարգը լինի լավ 
բալանսավորված, այսինքն, այն պետք է մեզ ապահովի շատ 
էներգիայով և դիմադրողականությամբ, բայց հետ պահի քաշ հա­
վաքելուց: Հավանաբար ձեր օրգանիզմն ինքը կասի ձեզ, թե ինչ 
անեք ձեր իմունային համակարգն ուժեղացնելու, վարակներից 
խուսափելու և անպետք ճարպային հանգույցներ չավելացնելու 
համար:


